
«Ты скажы, каханьне маёй душы, дзе ты пасьвіш? 

дзе апоўдні ты адпачываеш? навошта бадзяцца мне каля 

статкаў сяброў тваіх?» 

(Пп 1,7)

«Устань, мая любасная, мая гожая выйдзі! Горлінка 

ў горнай цясьніне, пад паветкаю скалаў! Пакажы мне свой 

тварык, дай мне пачуць твой галасок; бо твой голас - 

салодкі, бо мне тварык твой вабны!»

 (Пп 2,13b-14)

Ты  пачынаеш  апошні  этап  сваёй  фармацыі:  ідзеш 

чырвонай сцежкай любові. Ты падарожнічаеш да поўнага 

ахвяравання  сябе  Богу  і  бліжняму  з  любоўю,  да 

канкрэтнага  рашэння,  якое  датычыць  твайго  жыцця  – 

выбару  паклікання,  працы,  адносін.  Ты  робіш  гэта  ва 

ўлонні  Федэрацыі  Еўрапейскага  Скаўтынгу  – 

міжнароднага хрысціянскага таварыства свецкіх вернікаў, 

якое Касцёл лічыць адной з дарог да святасці, дарам Бога і 

праявай сапраўднай вясны Духа.

Самае галоўнае, каб тваё сэрца знайшло сябе ў Богу. 

Найлепшы  шлях  да  паўнаты – ісці  за  голасам  Жаніха 

Езуса,  які  цябе  любіць  і  прагне.  З  Ім  ты  патрапіш  у 

адпаведныя  месцы  твайго  жыцця.  Ты  пазнаеш  гэта  па 

радасці  і  спакоі,  якія  нават  у  цяжкасцях  будуць 

пацвярджэннем  сэнсу  і  мэтазгоднасці  твайго  выбару. 

Інтымныя і глыбокія адносіны з Езусам, наследаванне Яго 

ўсім сваім жыццем, адданне Яму свайго жыцця дазволяць 

Яму дзейнічаць у табе і кіраваць тваімі думкамі і сэрцам.

Сляды, якія ты трымаеш у руках, павінны дапамагчы 

табе канчаткова вызначыць сваю іерархію каштоўнасцей, 

якая будзе рухаючай сілай тваіх учынкаў. 12 накірункаў 

дапамогуць  табе  ясна  вызначыць  мэту  свайго  жыцця  і 

навучаць  падпарадкоўваць  ёй  усе  іншыя  жыццёвыя 

выбары.  Няхай  прыведзеныя  крытэрыі,  прапанаваныя 

разважанні і чытанні дапамогуць табе сфармаваць уласны 

дарослы светапогляд. Перадусім адкрыйся і даверся Богу, 

а таксама тым, кім Ён паслугоўваецца – шэфу вогнішча, 

апякунцы шляху, духоўнаму кіраўніку,  каб падыходзячы 

да канца гэтага  шляху і разважаючы над абрадам Фіат, ты 

магла выплысці на глыбіню.

Скаўтынг
“Таму станьце, падперазаўшы свае сцёгны праўдаю, 

і апрануўшыся ў панцыр справядлівасці, і абуўшы ногі ў 

гатовасць дабравесціць спакой. А разам з усім вазьміце 

шчыт веры, якім зможаце пагасіць усе распаленыя 

стрэлы злога”.

(Эф 6, 14-16)

“Скаўтынг не з’яўляецца нейкай заблытанай і 

цяжкай навукай. Гэта, перадусім, цікавая гульня, калі вы 

паглядзіце на гэта ў адпаведным святле. Ён мае 

выхаваўчы сэнс, а таксама падобны да міласэрнасці, бо 

прыносіць карысць як таму, хто дае, так і таму, хто 

бярэ...Гэта радаснае братэрства тым больш радаснае, 

таму што ў скаўцкай гульні ты робіш вялікую справу для 

бліжняга – перамагаеш культуру эгаізму”.

(Р. Бадэн-Паўэл)

“Калі ты запытаеш мяне, чаму я стала скаўткай, я 

адкажу табе, што не магло быць інакш”.

(Кніга яшчаркі)

Скаўтынг  дапамагае  нам  ствараць  хрысціянскую 

прастору  нашага  жыцця,  адначасова  паказваючы 

практычныя  спосабы  рэалізацыі  гэтага  задання.  Гэта  не 

толькі прыгода і жыццё на ўлонні прыроды. Скаўтынг – 

гэта,  перадусім,  акрэслены  стыль  жыцця,  кіраванне 

гонарам  у  штодзённых  выбарах,  а  таксама  павага  ў 

адносінах з іншымі людзьмі. Ты не навучышся скаўтынгу 

ў  кніжках  –  скаўтынгу  трэба  вучыцца  кожны дзень,  бо 

скаўтынг –  гэта  жыццёвы  выбар.  Скаўткай  становішся 

праз практычныя, канкрэтныя штодзенныя выбары нашых 

ідэалаў і каштоўнасцяў.

Скаўтынг  не  дазваляе  бяздзейнічаць,  а  надае  сэнс 

нашаму жыццю,  дае  магчымасць  самаўдасканальвацца  ў 

новых, незнаёмых дагэтуль кірунках. Адным са спосабаў 

выхавання ў сабе скаўцкага стылю з’яўляецца жыццё на 

ўлонні  прыроды,  якое  вучыць  нас  адмаўлляцца  ад 

чагосьці,  фармуе  характар  і  дапамагае  служыць 

бескарысна. Менавіта сутыкненне з прыродай можа стаць 

школай супрацоўніцтва з іншымі і валодання сабою. Такім 

чынам,  скаўтынг  таксама  развівае  вынаходлівасць,  якая 

прыносіць плён у дарослым жыцці.

Скаўцкае  права,  якога  мы  прытрымліваемся, 

з’яўляецця  ўказальнікам  на  жыцёвым  шляху.  Гэта  наш 

сапраўдны адказ на скаўцкія ідэалы ў штодзённым жыцці. 

Скаўцкае  права  дапамагае  нам  не  толькі  тады,  калі  мы 

прымаеш  цяжкае  рашэнне,  але  і  ў  дробных  справах, 

штодзённых  адносінах  з  сям’ёй,  сябрамі  ці  іншымі 

людзьмі, якіх мы сустракаем на сваёй дарозе.

Скаўцкае  Прырачэнне  знаходзіць  адлюстраванне  ў 

штодзённым жыцці,  дае сілу прымаць добрыя рашэнні  і 

рабіць  разумны  выбар.  Безумоўна,  само  прырачэнне  не 

робіць нас ідэальнымі, але яно рыхтуе нас да барацьбы за 

дабро,  дапамагае  пераносіць  цяжкасці  кожнага  дня. 

Прырачэнне перажываецца па-рознаму ў 13-14 гадоў і  ў 

сталым  узросце.  Аднак,  сама  ідэя  Прырачэння  як 

парадыгмы  нашага  жыцця  застаецца  нязменнай  на  ўсіх 

этапах  жыццёвай  вандроўкі.  Ідэя  застаецца  заўсёды  тая 

самая, змяняецца толькі спосаб яе ажыццяўлення: адзін – 

калі мы вучымся, іншы – калі мы працуем, ствараем сям’ю 

або  рэалізуем  сваё  жыццёвае  пакліканне  ў  манаскім 

жыцці. Таму мы ўвесь час павінны наноў аднаўляць нашае 

Прырачэнне,  суадносіць  з  ім  прынятую  намі  сістэму 

каштоўнасцей. 

Быць скаўткай – значыць служыць іншым. Скаўтынг 

скіроўвае ўсё нашае жыццё на служэнне, а гэта значыць, 

што кожны дзень, кожную хвіліну і ў кожнай сітуацыі я 

гатовая  да  служэння,  якое  не  абмяжоўваецца  маёй 

дзейнасцю ў FSE. Духам служэння я кіруюся таксама дома 

і на працы. Служыць усім жыццём азначае, што ўсе мае 

справы  прасягнутыя  ідэяй  ахвяравання  сябе  іншым. 

Безумоўна, кіравацца ў жыцці духам служэння не азначае 

заўсёды  прысвячаць  тую  самую  колькасць  часу  для 

служэння ў FSE ці іншым. Жыць ідэалам служэння – г. зн. 

сачыць, каб усе нашыя дзеянні і абавязкі былі выкананыя 

сумленна  і  да  канца.  У  штодзённасці  гэта  датычыць 

простых  спраў:  добра  рыхтавацца  да  экзаменацыйнай 

сесіі,  адказна  падыходзіць  да  штодзённых  абавязкаў  на 

працы і дома. Праўдзівае служэнне пераконвае і іншых у 

тым,  што  тваё  слова  цвёрдае,  як  камень (Цырыманіял). 

Ідэі  скаўтынгу  патрабуюць  адрачэння  ад  сябе  і  свайго 

эгаізму,  сталага  чування  і  кантролю  над  сабой.  Яны 

ствараюць  пэўны  ўзор,  паводле  якога  фарміруюцца 

каштоўныя  цноты.  Гэтыя  цноты  вядуць  да  таго,  што 

маючы вялікія ідэалы, [можна] упэўнена крочыць па зямлі 

(Цырыманіял). 

Правадніцы  чакаюць  нашага  служэння,  а  таксама 

таго, што мы самі заўважым патрэбы ў нашых асяроддзях і 

захочам  служыць  там,  дзе  мы найбольш патрэбныя.  Ты 

ўжо  належыш  не  сабе,  а  іншым (Цырыманіял). 

Правадніца  з  радасцю дзеліца  з  іншымі  не  толькі  сваім 

часам,  але  і  сваімі  ведамі  і  практычнымі  ўменнямі. 

Правадніца ўсведамляе, што яна развівае свае таланты, каб 

быць здольнай служыць іншым.

Праўдзівасць і жыццёвы прыклад найбольш яскрава 

прамаўляюць  да  людзей,  таму  вельмі  важна  жыць  тым, 

чаму мы вучым іншых. Толькі прыклад прыцягвае. Толькі 

сведка можа фармаваць сведкаў.  Той, хто вучыць іншых 

жыць паводле нашых ідэалаў, сам павінен быць іх жывым 

вобразам (Цырыманіял).  Скаўцкія  ідэалы  патрабуюць 

праўдзівасці,  шчырага  прыняцця  слоў  Прырачэння  як 

прынцыпу сваіх паводзін і жыцця. Толькі напаўняючы ўсё 

нашае  жыццё,  яны  здольныя  фармаваць  свет 

каштоўнасцей і жыццёвых поглядаў ў тых, хто знаходзіцца 

вакол нас. Кожны дзень, працуючы над сабой, мы крочым 

да  святасці,  і  гэта  дае  нам  магчымасць  сведчыць  сваім 

жыццём і  весці  іншых да  збаўлення.  Жывучы скаўцкімі 

ідэаламі,  мы  здольныя  стаць  хрысціянскім  рыцарам, 

гатовым  да  барацьбы  са  злом,  які  адкідае  спакусы 

спакойнага і зручнага жыцця. Скаўтынг вучыць нас быць 

архітэктарамі  свайго  асабістага  развіцця,  а  гэта  азначае 

браць адказнасць за сваё выхаванне ў Хрысце, якое будзе 

трываць ўсё жыццё. “Скаўткай трэба быць для таго, каб 

стаць добрай хрысціянкай і добрай маці” (а. Якуб Сэвін). 

Хрысціянін  –  гэта  чалавек,  які  свядома  крочыць  да 

святасці дарогай свайго паклікання.

“Гульня скончылася! Час заняць сваё месца ў 

грамадстве, да якога падрыхтаваў скаўтынг!”

 (Збігнеў Мінда)

Прапанова:

Каб лепш пазнаць методыку кожнага адгалінавання, 

пастарайся скончыць усе даступныя навучальныя курсы.

Духоўнасць
“Без страху і без клопату 

кладу маю дарогу ў Твае далоні.

Будзь маім Сёння, будзь маім верным Заўтра,

будзь маім Учора, якое прайшло.

Не пытайся ў мяне пра дарогу майго суму,

Я – каменьчык у Тваёй мазайцы.

Ты пакладзеш мяне з правага боку,

Я прытулюся да Тваіх далоняў”.

(св.Тэрэза Бенедыкта ад Крыжа)

“Калі Езус выходзіў у дарогу, падбег да Яго адзін 

чалавек, упаў перад Ім на калені і спытаўся ў Яго: 

«Настаўнік добры, што мне рабіць, каб унаследаваць 

жыццё вечнае?”

 (Мк 10, 17)

Ланцужок  жыццёвых  слядоў  гэтага  чалавека 

сыходзяца ў нейкім моманце са слядамі Езуса-Настаўніка, 

калі  Той  выходзіў  ў  дарогу.  Правадніца,  самаранка, 

вандроўніца, скаўтка Пагоні – гэта асоба, якая выйшла ў 

дарогу. «Я – святло свету. Хто ідзе за Мною, той не будзе 

хадзіць у цемры, але будзе мець святло жыцця» (Ян 8, 12). 

Твая дарога будзе напоўнена духоўнасцю, хрысціянствам, 

Богам, калі будзеш мець менавіта гэты кірунак. 

Вандраўніца,  якая  ступае  на  чырвоны  шлях, 

знаходзіцца ў вельмі важным моманце свайго жыцця. Ужо 

шмат  прынятых  рашэнняў,  шмат  спраў,  абдуманых  і 

перажытых,  ў  сэрцы  пэўны  багаж  духоўнага  досведу. 

Сярод  людзей,  якія  ўваходзяць  у  духоўную  сталасць, 

часам  можна  назіраць  такую  з’яву  як  радыкальнае 

аддзяленне  перажывання  веры  часоў  маладосці 

(спантаннага,  бурнага,  адкрытага  і  супольнага)  ад 

духоўнасці дарослага чалавека. Вобразна кажучы, грамада 

маладых,  якія  дакрануліся  Бога  ў  розных  формах  і 

супольнасцях  (Ааза,  аднаўленне  ў  Святым  Духу, 

скаўтынг), увайшоўшы ў дарослае жыццё, раптам сцiхае. 

Некаторыя  гавораць:  гэта  было  шаленства  малодасьці, 

наіўная вера ў ідэалы, бунтоўная бескампрамiснасць, свет 

дарослых іншы, трошкі мяне астудзіў і навучыў рэалізму. 

Канешне  веру  ў  Бога,  але  да  ўсяго  трэба  трымаць 

дыстанцыю…

Вандраўніца,  якая  ступае  на  чырвоны шлях,  стане 

перад неабходнасцю такога уфармавання адносін з Богам 

у штодзённасцi, каб гэты вопыт не згубiў моцы і жыцця, 

каб  не  перастаў  быць  крынiцай  радасцi  i  нарэшце  каб 

словы “на мой гонар”,  “з Божай ласкi” і  “служыць усiм 

жыццём”...не паблёклi, не паддалiся на кампрамiс.

Дарогай  да  сталай  і  прыгожай  веры  могуць  быць 

Сляды Агню, а сярод іх асаблiва гэты след. Калі галоўным 

кірункам  ва  ўнутранай  працы  скаўткі  з’яўляецца  сталы 

светапогляд,  то  гэты  след  iдзе  намнога  далей.  Далёкая 

дарога  ад  самазадаволенасцi  “добрага”  католіка,  які 

“выконвае  свае  абавязкі”  і  чытае  “добрую  газету”, 

“разумна выбірае” і г.д., але акрамя таго робіць тое, што 

яму падыходзiць, – да жыцця, якім кіруе рука Бога, жыцця 

ў Божай ласцы, ў прастаце дзіцяці і пакоры мытнiка. Хто 

аднак хоць раз па ёй пайшоў, той не зверне з яе.

Пытанні:

– Кiм з’яўляюся ў маiм сумаваннi?

–  Кім  з’яўляюся  ва  ўласных  вачах,  а  кім  ў  вачах 

Бога?

– Якія намеры мае Бог для мяне?

– Дзе мае карані?

– Як магу любіць?

–  Кiм  з’яўляюся  я  перад  смерцю,  якая  абавязкова 

прыйдзе?

– Кім буду пасля смерці?

Крыніца і падмурак

«Юнак сказаў Яму: “Усё гэта я захоўваў, чаго яшчэ 

нестае мне?” 

Езус адказаў яму: “Калі хочаш быць дасканалым, 

ідзі, 

прадай маёмасць сваю і раздай убогім, і будзеш мець 

скарб у нябёсах;

 пасля прыходзь і ідзі за Мною”».

(Мц 10, 20-21)

Cутнасцю  хрысціянства  з’яўляюцца  асабістыя 

адносіны з Богам. Езус паклікаў сваіх вучняў у першую 

чаргу,  каб  яны былi  з  Iм.  Чалавек  вучыцца ўсталёўваць 

гэтую  інтымную  і  далікатную  сувязь  на  працягу  ўсяго 

жыцця.

Карыстайся  інтуіцыяй  святых  (напрыклад,  святы 

Аўгустын,  святая  Тэрэза  ад  Дзіцятка  Езус),  якія  кажуць 

табе з такой упэўненасцю: Бог сумуе па табе ... ты шчасце 

Бога  ...  Бог  агарняе  цябе  позiркам  поўным  любовi  і 

выяўляе вобраз, які знаходзіцца ў Табе. Гэта смак любовi 

Жаніха.

Адкрывай раўнавагу двух элементаў:  Бог  любіць і 

хоча, каб яго любілі. Дзяўчына жадае, каб мужчына любіў 

яе  ўсёй  душой,  але  ў  нейкі  момант яна павінна  выявіць 

сур'ёзнасць, якую ён мае ў сваім гарачым жаданні быць 

каханым. Таму  шлюб  сакрамэнтальны  з’яўляецца  такiм 

важным  вобразам  любовi,  якая  аб’ядноўвае  Бога  i 

чалавека: кахаю i хачу быць каханым.

Біблія

Карыстаючыся  досведам  Св.Паўла,  які  піша:  Таму 

вера – ад пачутага, а пачутае – праз слова Хрыста (Рым 

10,17)  знайдзі  асобнае  захапленне  ў  тваiх  адносiнах  з 

Бібліяй.  Праяўленнем  гэтага  з’яўляецца  клопат  пра 

штодзённую  медытацыю  над  Бібліяй,  якую  раней 

запланавала і падрыхтавала. Слова з’яўляецца моцаю Бога 

і  ацэньвае  кожную  сённяшнюю  сітуацыю.  Трэба  так 

падыходзiць да Божага Слова, каб не толькі зразумець яго 

значэнне ў часы, калі яно было напісана, але таксама як 

жывы зварот, якi адносіцца да твайго сёння. Падрыхтоўка 

да  чытання  Божага  слова  –  гэта  выбар  пэўных  тэкстаў. 

Нельга i не атрымаецца чытаць Святое Пісанне выпадкова 

і пераскокваць з месца на месца. 

Прапановы:  штодзённы  лекцыянар,  пастаяннае 

чытанне выбраных раздзелаў, парады духоўнага кіраўніка. 

Пошук  тэкстаў  для  ўластнага  задавальнення  звяло  б 

Біблію да звычайнай кніжкі, ў якой шукаем тое, што хочам 

знайсці.  Не  лічыся  з  тым,  што  табе  падабаецца,  але 

дазволь  правесці  сябе  там,  дзе  хоча  правесці  цябе  план 

Святога  Духа,  “не  ведаючы,  да  якіх  трапім  краін”.  У 

падарожжы  па  біблійным  свеце,  шукай  абавязкова 

настаўнікаў  і  праваднікоў  (духоўны  кіраўнік,  біблійныя 

каментарыi, бiблiйныя рэкалекцыi).

13



Літургія

“Бо, дзе двое ці трое сабраліся ў імя Маё, там Я 

ёсць сярод іх”. 

(Мц 18, 20)

“Усе яны аднадушна трывалі ў малітве разам з 

жанчынамі і Марыяй, маці Езуса, і з братамі Ягонымі”. 

(Дз 1, 14)

Яшчэ  раз  трэба  старанна  абдумаць  сваё 

сакрамэнтальнае жыццё. Як скаўтка, якая аднаўляе ў сабе 

рэфлексію над зместам Прырачэння, кожны раз перажывае 

іх інакш, з кожным годам ўсё глыбей;  варта паразважаць 

час ад часу над непаўторнасцю i  ўнікальнасцю ўласнага 

Хросту і Канфiрмацыi.

Слова  kult мае  ў  сваім  лацінскім  значэнні  догляд, 

апрацоўка. Гэтыя дзеянні адносяцца асаблівым чынам да 

Эўхарыстыі  і  сакрамэнту  пакуты  і  паяднання.  Трэба 

дастойна рыхтаваць сваё сэрца да ўдзелу ў кожнай святой 

Імшы, паглыбляцца ў літургічных тэкстах, свядома жыць 

таямніцамі  літургічнага  году,  знаходзіць  час  на  удзел  ў 

Эўхарыстыі,  наколькі  гэта  магчыма  нават  ў  буднія  дні 

(тады  яшчэ  больш  паглыбляецца  перажыванне  яе  як 

Cпажытку ў дарозе). Вельмі важным з’яўляецца свядомае 

перажыванне  сакрамэнту  пакуты  і  паяднання.  На  этапе 

чырвонага шляху ўжо не трэба тлумачыць,  якой важнай 

справай  і  дапамогай  з’яўляецца  праца  са  сталым 

спаведнікам і духоўным кіраўніком. Працай і малітоўным 

намаганнем,  а  потым  ласкай  знайсцi  кагосьцi  такога; 

напэўна сталае практыкаванне кіраўніцтва, патрабуе адвагi 

і  пастаянства,  але  ўсё  гэта  прынясе  табе  глыбокую 

духоўную радасць ад еднасці з Богам, а таксама духоўную 

сталасць  і  самастойнасць.  Святая  Тэрэза  Вялiкая  так 

гаворыць  аб  патрэбе  кiраўнiцтва:  Не  мела  iншага 

настаўнiка,  каторы разумеў бы мяне,  хоць шукала праз 

усе  дваццаць  гадоў  ад  часу,  якi  тут апiсваю,  што мне 

вялiкую шкоду зрабiла, так многа разоў адступала назад i 

амаль што зусiм не загiнула. Апрача сакрамэнту пакуты і 

паяднання,  патрэбу  ў  духоўным кiраўнiцтве  грунтоўна  i 

далiкатна выражаюць айцы пустынi:  святару на споведзi 

гаворыцца пра грахi, кiраўнiку пра свае пачуццi. 

Ты і супольнасць

Хрысціянства ахоплівае, між іншым, твае адносіны з 

другім чалавекам. 

Сучасны  свет  часта  рэкламуе  індывідуальнае 

развіццё:  упор  ідзе  на  індывідуальнае  навучэнне, 

індывідуальнае  рэпетытарства,  інвеставанне  ў 

індывідуальнасць.  З  аднога боку гэта  добра,  бо ніхто за 

цябе не перажывае твайго жыцця, не прыме самых важных 

рашэнняў, не будзе развiваць таленты, якiмi адарыў Бог. 

Але  ты павінна  ведаць,  што  спецыфіка  тваей  дарогі,  па 

якой  ты  вандруеш  слядамі  правадніцы  (уключае  ў  сябе 

перажыванне  сталай  рэлiгiйнасцi,  iмкненне  да  свайго 

унутранага  адзiнства,  вызначэнне  мэты  свайго  жыцця, 

iдэала, да якога iмкнешся) – цалкам індывідуальная, але не 

прыватная справа.  У любым выпадку адной з  найбольш 

прыдатных  i  прыгожых  магчымасцей  скаўцкага  руху 

з’яўляецца тое, што чалавек хутчэй сталее ў супольнасці.

Сваю  ўражлівасць  на  супольнасць  распазнавай  i 

развівай разам з маці дарогі і духоўным кіраўніком. Сэнс 

перажывання  веры  ў  супольнасці  сакрыты  ў  разуменні 

найважнейшай  запаведзi:  “Любі  Пана  Бога  твайго  ўсім 

сэрцам тваім, і ўсёй душой тваёй, і ўсім розумам тваім”. 

Гэта  найбольшая  і  першая  запаведзь.  Другая  ж  – 

падобная да яе: “Любі бліжняга твайго, як самога сябе” 

(Мц 22, 37-39).

Супольнасць  –  гэта  найлепшы асяродак  духоўнага 

развіцця:

–  cупольнасць з Богам ў таямніцы Святой Троіцы.

–  cупольнасць  з  людзьмі:  радасць  з  супольнага 

перажывання Эўхарыстыі, з адкрыцця жадання сужэнскай 

супольнасці,  мацярынскай  ці  манаскай,  дзяленне  сваім 

досведам  веры;  адважнае  прыняцце  цяжкасцей  у 

намаганнях абароны рэалігійных каштоўнасцей, барацьба 

за супольнасць пад пагрозай.

–  перажыванне  хрысціянства  ў  супольнасці,  якое 

будзе  прычынай  таго,  што  незалежна  ад  таго,  дзе 

знаходзімся:  ў  вялікай базыліцы ў  Рыме ці  ў  маленькім 

вясковым касцёле, цi вакол алтара з заплечнiкаў – будзеш 

адчуваць  тую  самую  еднасць  і  ўпэўненнасць,  што 

знаходзішся  на  адпаведны   м  месцы,  у  свеце  блізкім  і 

вядомым.

Супольнасць  у  Касцёле  заключаецца  не  толькі  ў 

самой  малітве.  Калі  ўвойдзеш  ў  Сакстынскую  Капэлу, 

адчуеш яе пах, падымеш галаву ўгару і ўбачыш скляпенне, 

гэта  будзе  Тваім  светам.  Калі  ў  якім-небудзь  старым 

касцёле  зловіш  гукі  кантаты  і  араторыю  Баха,  ці 

грыгарыянскі спеў манахаў – гэта будзе для цябе не толькі 

геніяліным  культурным  творам  –гэта  будзе  прастора,  ў 

якой знойдзеш сваё месца.

Пытанні:

I. “Я – дарога,  і  праўда,  і  жыццё...”,  “Я –  добры 

пастыр...”,  “Я–  сапраўдная  вінаградная  лаза...”,  “Я 

Ёсць ...”

Ці ведаеш, ў што верыш?

–  Паразважай  над  сваёй  асабістай  практыкай 

чытання Бiблii– ў якім ключы чытаеш Святое Пісанне?

– Ці маеш погляд на паглыбленне ведаў пра Бога, 

тэалогію? Якія кнігі на гэтую тэму чытаеш?

– Якую з  асоб  Святой Троіцы ты ведаеш лепш,  а 

якую менш, чаму?

– Якія фрагменты Евангелля быў чытаны ў мінулую 

нядзелю?

II. “Заставайцеся ўва Мне, а Я ў вас”.

Якая Твая духоўнасць?

У Касцёле, традыцыi ўтварыліся вельмі разнародныя 

формы і стылі духоўнасці. Ці ты адкрыла сваю схільнасць 

у  якой-небудзь  плыні  (кармэлітанскай,  ігнацыянскай; 

больш  інтэлектуальнай  ці  той,  дзе  націск  скіраваны  на 

перажыванне)?

– Як канкрэтна выглядае твая малітва: час, форма, 

цяжкасцi, развiццё.

–  Хто  з’яўляецца  Тваімі  духоўнымі  настаўнікамі  - 

святыя? Якія да цябе прамаўляюць наймацней? А можа, 

гэта змяняецца ў залежнасці яд таго, на якім этапе жыцця 

ты знаходзішся?

– Ці  ведаеш сваё асноўнае і  асаблівае пакліканне? 

Якой харызмай, талентамі адарыў цябе Бог для дапамогi?

– Як ты перажываеш сакрамэнт пакуты і паяднання, 

духоўнае кіраўніцтва?

– Што апошні раз Пан сказаў да твайго сэрца?

III.  “Хто  застаецца   ўва  Мне,  а  Я  ў  ім,  той 

прыносіць багаты плён...”

–  Як  ацэньваеш  і  ў  які  спосаб  фарміруеш  у  сабе 

сутнасць  эўхарыстычнай  пабожнасцi?  Варта  зразумець, 

што  спатканне  з  Богам  прыводзіць  да  спаткання  з 

чалавекам і наадварот?

–  Як  разумееш  ў  спецыфiцы  сваёй  штодзённасці 

ўдзел ў жыцці супольнасці Касцёла?

– У які спосаб хацела б паказваць сваё хрысціянства 

іншым?

“Госпаду перадай дарогу тваю, і на яго спадзявайся, 

і Ён зробіць”.

(Пс 37, 5)

Прапановы:

–  Варта  надаць  вялiкае  значэнне  арганізацыi 

рэкалекцый  для  сябе.  Няхай  гэта  будзуць  раз  на  які-

небудзь перыяд рэкалекцыі па-за парафіяй, па-за скаўцкай 

супольнасцю.

–  Чалавек  часам  патрабуе  адзіноты  і  пустыні. 

Закрытыя жаночыя кляштары з’яўляюцца  адным з  такіх 

месцаў, дзе можна за некалькі дзён выцішэння атрымаць 

супакой і навучыцца слухаць Бога.

19



–  На  парозе  дарослага  жыцця  важным  і  плённым 

духоўным досведам можа стацца так званая генеральная 

споведзь  з  ўсяго  жыцця.  Для  такога  перажывання 

сакрамэнту пакуты і паяднання трэба падрыхтаваць сябе, і 

заахвоціць  свайго  спаведніка.  Бог  аб’яўляецца  чалавеку 

асабліва выразна, калі той паглядзіць на гісторыю свайго 

жыцця.

Асоба
“Паверыў дарозе

вузкай

такой – як лоб як шыя

з калдобінамі па калені

такой не ў пару як у лістападзе капаць буракі

і выйшаў дарогай на луг там стаіць святая Агнешка

– нарэшце – сказала

– пачала хвалявацца

што выбраў другую дарогу

прасцейшую

па асфальце

аўтастраду да неба – з узнагародаю ад міністра

і што цябе д’яблы схапілі”

(Ян Твардоўскі, “Разам за табою”)

“Ад  Боскай  сілы  Ягонай  нам  даравана  ўсё  для 

жыцця  і  пабожнасці  дзякуючы  пазнанню  таго,  хто 

паклікаў нас для ўласнай славы і хвалы, праз што даў нам 

вялікія  і  каштоўныя  абяцанні,  каб  праз  іх  вы  сталі 

саўдзельнікамі  Божай  натуры,  пазбегнуўшы  згубы 

пажадлівага свету. З гэтай самай прычыны прыкладайце 

ўсе  намаганні,  каб  дапоўніць  вашую  веру  цнотай, 

цноту – пазнаннем,  пазнанне  –  стрыманасцю, 

стрыманасць  –  цярплівасцю,  цярлівасць  –  пабожнасцю, 

пабожнасць  –  братняю  любоўю,  а  братнюю  любоў  – 

любоўю. Калі ўсё гэта ў вас ёсць і памнажаецца, то вы не 

будзеце  бяздзейнымі  ды  бясплённымі  ў  пазнанні  Пана 

нашага Езуса Хрыста. У каго ж няма гэтага, той сляпы, 

закрыўшы вочы, забыўся пра ачышчэнне ад сваіх  даўніх 

грахоў. Таму, браты, старайцеся яшчэ больш умацаваць 

вашае  пакліканне  і  выбар.  Так  паступаючы,  ніколі  не 

спаткніцёся. Тады шырока адкрыецца перад вамі ўваход у 

вечнае  Валадарства  нашага  Пана  і  Збаўцы  Езуса 

Хрыста”. (2П 1,  3-11) 

Шмат маладых менш ведае пра кіраванне ўласным 

развiццём,  чым  пра  маляванне  геаметрычных  фігур  ці 

правілах  арфаграфіі.  Немногія  бацькі,  выхаваўцы  ці 

аднагодкі размаўляюць паміж сабой пра тое, як развіваць 

сябе, сваю асобу. А гэта вельмі важна, каб маладыя людзі 

мелі  мажлівасць  працаваць  над  сабой,  каб  сталі  перад 

самімі  сабой,  падумалі  аб  сваім  развіцці  і  выступілі  з 

ініцыяцівай iмкнучыся да дасягнення сталай асобы. Такую 

магчымасць  маладым  людзям  трэба  ўсведамляць  і  гэта 

адна  з найважнейшых задач скаўтынгу.

Каб адказаць на пытанне, як фарміраваць уласную 

асобу,  найперш  трэба  зразумець,  чым  яна  зяўляецца. 

Псіхолагі  даюць  наступныя  азначэнні  асобы:  гэта 

сукупнасць адносна пастаянных псіхічных рысаў індывіда. 

Камбінацыя многіх рысаў дазваляе зрабіць вывад пра тое, 

што кожная асоба адзіная і непаўторная: мае свае пэўныя 

рысы, якія  адрозніваюць яе ад астатніх людзей.  Часта ў 

штодзённым  жыцці  можна  пачуць,  як  людзі  апісваюць 

адзін  аднаго  праз  рысы,  якія  і  складаюць  іх  асобу. 

Напрыклад,  Барбара  старанная,  адказная,  інтэлегентная, 

любіць  іншых  і  дапамагае  ім,  а  яе  малодшая  сястра, 

наадварот,  хоць  разумная  і  здольная,  але  лянівая  і 

безадказная, думае толькі пра сябе і не хоча дапамагаць у 

хаце.  Асоба  –  гэта  ўнутраная  арганізацыя  кожнага 

чалавека, якая кіруе тым, якім чынам мы думаем пра сябе, 

пра  іншых  асоб  і  свет  (пазнавальныя  механізмы),  кіруе 

тым,  што  мы  адчуваем  (эмацыянальныя  механізмы),  а 

таксама  тым,  чаго  хочам  у  жыцці  і  што  робім 

(матывацыйныя механізмы).

Што робіць нас такімі, а не іншымі, што мы маем 

гэтую  канкрэтную  асабовасць?  А  яна,  у  сваю  чаргу, 

фармуецца толькі ў працэсе ўзаемадзеяння паміж асобай і 

яе сацыяльным асяродзем. Гэты працэс вызначае сталасць 

і сістэмную адпаведнасць паводзінаў; з’яўляецца вынікам 

дзейнасці  і  актыўнасці  самой  асобы,  а  таксама  вынікам 

уздзеяння навакольнага асяроддзя.

Фактары, якія ўплываюць на развіццё асобы:

1.  Спадчыннасць: прыродныя  схільнасці.  Яны 

адказваюць  за  нашыя  выгляд,  розум,  здольнасці  і 

тэмперамент. Вельмі важным з’яўляецца клопат пра тое, 

каб  развіццё  працякала  згодна  са  схільнасцямі  асобы. 

Істотным таксама з’яўляецца распазнанне сваіх талентаў, а 

таксама  клопат  пра  іх  удасканаленне  праз  паглыбленне 

ведаў, практыкаванні і г.д.

2.  Асяродзе: асобы,  з  якімі  мы  прабываем, 

паказваюць  нам  свае  паводзіны,  светапогляд,  сістэму 

нормаў і вартасцяў. Дзякуючы ім, на практыцы вучымся 

жыць побач з іншымі людзьмі.

3.  Выхаванне (разам з навучаннем): працэс уплыву 

на  мяне  сталых  асоб  і  мудрых,  аўтарытэтаў  (бацькi, 

настаўнiкi i iнш.). Канешне, бацькоў не выбіраюць, адсюль 

і  праблемы  людзей,  якія  выхоўваліся  ў  паталагічных  і 

дысфукцыйных сем’ях.

Гэтыя  тры  фактары  застаюцца  па-за  нашым 

уплывам, але ўздзеянне іх на асобу чалавека не зяўляецца 

дэтэрмінаваным  –  асоба  мае  магчымасць,  дзякуючы 

самасвядомасці і  мэтанакiраванай дзейнасцi, прывесцi да 

змен. Наступным важным фактарам будзе:

4. Актыўнасць асобы: гэта вельмі важна і залежыць 

ад нас саміх.

Тое,  у  якой  ступені  і  ў  якім  накірунку  будзе  ісці 

нашае развіццё, залежыць ад таго:

–  Што  робім  (ці  праводзім  час  актыўна  і 

канструктыўна, ці пасiўна i кепска выкарыстоўваем свой 

патэнцыял)

– Як гэта робім ( з запалам цi неахвотна)

– Для чаго гэта робім (праяўляем актыўнасць дзеля 

задавальнення, ці, можа, дзеля матэрыльнай выгады).

Яшчэ  трэба  нагадаць  адну  аснову,  на  якую 

абапіраецца развіццё сталай асобы.  Гэта  прыняцце сябе, 

або  прызнанне  самой  сябе  як  пэўнай  каштоўнасцi, 

нягледзячы  на  абмежаванні  і  слабасці,  прысутныя  ў 

нашым  жыцці.  Як  толькі  даведаюся  пра  свае  слабыя  і 

моцныя рысы і прыму іх, як мае быць, тады буду ведаць, 

што  варта  развіваць,  а  што  трэба  змяніць.  Недахоп 

прыняцця  самой  сябе  з’яўляецца  прычынай  пабегу  ад 

свайго  сапраўднага  вобразу  да  фіктыўнага  (з  якiм  па 

сутнасцi нiчога не атрымаецца зрабiць, бо не з’яўляецца 

сапраўдным). Трэба штосці ў сваіх паводзінах і мысленнi, 

а таксама целе, палюбіць. Трэба прыняць сябе такой, якой 

ты з’яўляешся на самой справе:  не як ідэал,  у якім ўжо 

нічога  не  трэба  змяняць,  але  таксама  не  як  кагосьці 

непаўнавартаснага,  хто  нічога  не  можа  з  сабой  зрабіць. 

Гэта  адпраўны  пункт  да  развіцця  самастойнасці, 

самасвядомасці  і  ўласцівых  адносін  да  іншых  –  ці  да 

сталай асобовасці. Падчас навучання самапрыняццю варта 

паглядзець на сябе вачыма Бога, які палюбіў нас да канца 

бескарыслівай  любоўю.  Добрым  практыкаваннем 

з’яўляецца задаць пытанне да сябе: Што Бог любіць у ва 

мне?  За  што  Ён  мяне  любіць?  Канчатковай  рэфлексіяй 

павіна быць усведамленне таго, што Ён  не любіць мяне за 

штосьцi,  што  маю  ці  чым  ахарактаразоўваю  сябе,  але 

любіць  мяне  з  тым  усім,  не  зважаючы  на  мае 

недасканаласцi.

Фарміраванне сталай асобы – гэта актыўны працэс, 

дзякуючы  якому  асоба  прымае  адказнасць  за  ўласнае 

жыццё  і  развіваецца  адзіным  і  непаўторным  спосабам. 

Сталасць праяўляецца ў тым, што асоба стараецца быць 

адкрытай,  пастаянна  развіваецца,  ніколі  канчаткова  не 

адчувае сябе «завершанай» і ніколі не лічыць закончаным 

працэс  свайго  фармавання,  заўсёды здольная  вучыцца  ў 

іншых.  Важнай  рысай  сталай  асобы  з’яўляецца 

ўсведамленне  сваёй  недасканаласці,  прынятае  ў  духу 

пакоры,  што  робіць  чалавека  больш  цярплiвым  у 

адносінах да бліжніх.

Кожны  з  нас  валодае  невыкарыстанымі 

магчымасцямі развіцця: мог бы ўмець больш, дзейнічаць 

больш высакародна, кахаць больш стала, ствараць смялей. 

Належнае  выкарыстанне  гэтых  рэзерваў  не  адбудзецца 

толькі дзякуючы справе выхаваўцаў, без актыўнага ўдзелу 

зацікаўленай  асобы.  Гэта  вынік  самастойнага  стварання 

сябе.

Пытанні:

– Якімі рысамі ты магла б сябе ахарактарызаваць?

– Што мне падабаецца ўва мне (выгляд, характар), а 

што мне не падабаецца  і чаму?

–  Як  я  магу  ўдасканальваць  і  развіваць  тое,  што 

добра, і як працаваць над тым, што недасканалае ўва мне?

– Які  ўплыў на цяперашні від маёй асобы аказала 

спадчыннасць?

– Які ўплыў на яе аказвае асяродзе, у якім жыву?

– Як паўплывала на мяне выхаванне і навучанне?

– Як я сама, праз уласную актыўнасць, уплываю на 

фармаванне маёй асобы?

Прапановы, заняткі:

–  Прасачыць  за  развіццём  асобы  якой-небудзь 

важнай постаці, аўтарытэту;

–  Практыкаванне  адчування  ўласнай  вартасці  праз 

погляд на сябе вачыма любячага Бога.

Здароўе
“І стварыў Бог чалавека паводле вобразу Свайго, 

паводле вобразу Божага стварыў яго; мужчыну і 

жанчыну стварыў іх”. 

(Бц 1, 27)

Большага варты бедны, а здаровы моцнай постаці,

    чым багаты, а пакараны на сваім целе(хвароба).

Здароўе і моц лепшыя за ўсё золата,

 а моцнае цела-за самы вялікі маёнтак.

Няма большага багацця, чым здароўе цела і

Няма задавальнення, чым радасць сэрца.

(Сір 30,14-16)

Ты  з’яўляешся  дарам  Божым,  ты  створана  па 

вобразе Божым. Ці, будучы вобразам самаго Бога, можаш 

казаць інакш,чым словамі жаніха з Песні Песняў?

Пан  Бог  выбраў  Цябе  перад  вякамі,  адарыў  цябе 

душой  і  целам,  ахвяраваў  вольную волю,  даў  Табе  імя, 

адкупіў  цябе  Святой  Крывёю.  Любіць  Цябе  ўсю такую, 

якая ёсць, з Тваімі недахопамі і перавагамі, і любіць Цябе 

такой  вялікай  любоўю,  што  хоча  з  Табой  і  ў  Табе 

прабываць:  “Ці  не  ведаеце,  што  целы  вашыя  –  гэта 

святыня Духа Святога, які ў вас, якога вы маеце ад Бога, і 

што  вы  не  належыце  самім  сабе?  Бо  вы  куплены  за 

вялікую  цану!  Таму  праслаўляйце  Бога  ў  целе  вашым?” 

(1Кар 6, 19-20)

Таму  небессэнсоўна  тое,  як  думаеш  пра  сябе, 

размаўляеш,  як  трактуеш сваё  цела.  Нарэшце,  ты  дачка 

Бога, у Табе цячэ каралеўская кроў!

Дзявочая  натура  накiравана  на  сваё  прызначэнне: 

быць  жонкай  і  маці.  Цела  жанчыны  створана  так,  каб 

магло  стаць  “адным целам”  з  іншым і  падтрымліваць  у 

сабе чалавечае жыццё. Таму жаночая душа павінна быць 

шырокай  і  адкрытай  на  ўсё  чалавечае;  павінна  быць 

спакойнай,  каб  не  загасіць  моцным  подыхам  самы 

маленькі  праменьчык;  павінна  быць  цёплай,  каб 

далікатныя  кветкі  не  цярпелі  ад  холаду;  павінна  быць 

светлай, каб у цёмных куточках не пасяліліся якія-небудзь 

паразіты; павінна быць вольнай ад сябе самой, каб знайсці 

ў  сабе месца для іншага жыцця;  нарэшце,  павінна быць 

валадаркай  над  сабой  і  сваім  целам,  каб  усёй  асобай 

адказваць на кожны заклік.

Калі б Пан Бог хацеў стварыць Цябе як Анёла, то 

несумненна стала б ім, але Ён зрабіў Цябе ЖАНЧЫНАЙ і 

пасяліў  Цябе  ў  такой,  а  не  іншай  рэчаіснасці  часу  і 

прасторы. Ён захацеў, каб ты жыла менавіта ў гэтай сям’і, 

менавіта ў гэтым краі.

Пан Бог разлічвае на цябе: на тваю любоў, на тваю 

ахвярнасць, на чуласць твайго сэрца і тваё цела. Гэты след 

павiнен дапамагчы табе паглыбіць веды і  рэфлексію  на 

тэму Твайго цела, Тваёй жаноцкасці.

Ушанаванне здароўя і клопат пра іншых

Жыццё  і  фізычнае  здароўе  –  гэта  дары,  якія  ты 

атрымала ад Бога і павінна клапаціцца пра іх з розумам і 

дбаць пра тое, каб іх не страціць. Але ты павінна таксама 

вучыцца  аддаваць  сябе:  свае  сілы,  сваё  здароўе,  сваю 

маладую  энергію  іншым.  Шанаванню  свайго  здароўя  і 

цела,  прысвячэнню  сябе  бліжнім  можаш  навучыцца  ў 

Езуса.  Ён  заўсёды  быў  у  дарозе  –  Яму  было  горача  і 

нязручна,  Ён  быў  змучаны,  хацеў  піць  і  есці;  маліўся, 

вучыў, аздараўляў, але таксама дбаў пра Сябе. Пытай Яго 

на малітве, як можна служыць Яму і іншым, як служыць 

хворым, паміраючым, як служыць тым, хто больш гэтага 

патрабуе?  Ці  ведаеш  Пьера  Джорджо  Фрасацці?  Гэта 

апякун  студэнтаў.  Пачытай  яго  “Лісты  да  сяброў”,  гэта 

дапаможа табе зразумець мяжу паміж клопатам пра сябе і 

клопатам пра іншых.

Іншым аспектам  ўшанавання здароўя і ўшанавання 

ўласнага цела з’яўляецца мацярынства.  Ідучы чырвоным 

шляхам  любові,  рыхтуешся  да  свайго  асноўнага 

паклікання  –  паклікання  даваць  жыццё.  Як  жанчына, 

пашлюбаванная  праз  Бога,  прымаеш  духоўнае 

мацярынства,  як  жонка  –  з  часам  станеш  маці.  Будзь 

шчодрай  у  сваім  мацярынстве.  І,  рыхтуючыся  да  яго, 

прыглядайся да дзяцей: братоў і сясцёр з сям’і і адзіночак 

– і ўбачыш, дзе больш жыцця і радасці… Падумай таксама 

пра  духоўнае  ўсынаўленне,  але  і  пра  магчымасць 

ўсынаўлення дзіцяці цi дзяцей у будучынi. Дзялiцца сабой 

–  азначае  не  ставiць  межаў  любовi!  Аддай  сваё 

мацярынства  Богу  і  прасі  пра  шчодрасць  і  ахвярнасць. 

Таксама цяпер, на чырвоным шляху, будзеш разважаць аб 

магчымасці скласці Фіат, а дарога Скаўткі Пагоні – гэта 

таксама  дарога  мацярынства  для  тых  дачок  дарогі,  якія 

хацелі б, каб крочыла з імі праз час іх фармацыi, сталення, 

выбараў.  Ці  адкрытая  ты  для  сяброўства  з  іншымі 

дзяўчынамі ў іх дарозе да святасці?

Узважаны клопат пра маё цела – “закон залатой 

сярэдзіны”

Фізычнае здароўе трэба шанаваць і клапаціцца пра 

яго,  але  гэта  не  абсалютная  вартасць.  Таму  таксама 

асцерагайся  культу  цела,  прысвячэння  яму  ўсяго, 

ідалапакланічнага  стаўлення  да  фiзiчных  магчымасцей 

(ККК, 2289), не худзей звыш меры i вельмi часта, але і не 

аб’ядайся, выкарыстоўвай рацыянальныя дыеты. А можа, 

празмерна клапоцішся пра свой спосаб харчавання? Можа, 

траціш на гэта грошы, якія прызначанны для іншых мэтаў? 

Праблема  голаду  ў  свеце  на  самай  справе  –  праблема 

недахопу дзялення з іншымі. Спрасці сваё харчаванне, не 

перабольшвай. Падумай, што такое пост і аскеза, а таксама 

спыніся на тым, як проста клапаціцца пра добрае здароўе і 

харчаванне.

Здароўе і ўстрыманасць

Без ўстрыманасці нельга будаваць здароўе і трымаць 

яго  ў  добрым стане.  Калісьці  ўстрыманасць  судносілася 

толькі  да  поўнай  абстыненцыі  ад  алкагольных  напояў. 

Сёння  штораз  пераконваемся  ў  тым,  што  сапраўдная 

ўстрыманнасць вучыць нас кідаць ўсё, што шкодзіць, што 

знішчае  наш  статус  “Божага  дзіцяці”,  а  рэкамендуе 

прымяняць усё,  што карыснае.  Устрыманнасць узмацняе 

волю, уменне валодаць сабой, трываласць.

Пад час Адвэнту ці Вялікага посту, паспрабуй для 

Езуса адмовіцца ад таго, што больш за ўсё любіш.

Выключным  аспектам  устрыманасці  з’яўляецца 

чысціня  душы,  якая  выражаецца  праз  чысціню цела.  За 

чысціню  трэба  моцна  ваяваць  і  моцна  трэніравацца 

ўнутрана. Варта запытаць сябе чарговы раз: што я раблю, 

каб  быць  чыстай  у  вачах  людзей,  у  вачах  Бога,  у  маім 

уласным разуменні.  Як выражаецца мая чысціня? Што з 

чысцінёй маёй псіхікі,  майго погляду, мовы, паводзінаў? 

Духоўная  чысціня,  з  якой  выцякае  псіхічная  і  фізычная 

чысціня, схавана ў глыбыні твайго сэрдца і ахоплівае твай 

падыход  да  сэксуальнасці,  праблема  мужыцкасці, 

жаноцкасці,  мужчынска-жаночых  адносін.  Твая  чысцiня 

павiна   быць  выразам  пашаны  да  другога  чалавека, 

клопатам аб iм, аб яго развiццi i дабры, але перад усiм яна 

з’яўляецца адлюстраваннем Тваёй пашаны да самой сябе. 

Клапаціся пра хараство свайго цела, свайго жаночага віду, 

няхай застануцца беззаганныя, каб ты магла ахвяраваць іх 

свайму мужу і Богу.

Вывучэнне свайго цела

Жыццё  стасуецца  з  прыроднымі  патрэбамі  свайго 

арганізма, з цыклам плоднасці, дае гармонію і цэласнасць 

усёй  асобы  –  цела,  псіхікі  і  духа.  Назіраючы  за  сваім 

цыклам,  ты  зможаш  распазнаць  нават  самыя  маленькія 

парушэнні  ў  працы  твайго  цела,  а  таксама  заўважыць 

гэтых  фактараў, якія моцна ўплываюць на твой арганізм. 

Ты  жанчына,  таму  паклікана  да  мацярынства,  і  варта 

ведаць натуральныя метады планавання сям’і і небяспеку, 

звязаную з  прымяненнем кантрацэпцыі!  Ці  ведаеш,  што 

трэба некалькі  гадоў дакладна назіраць за  сваім цыклам 

плоднасці, каб спадзявацца на натуральныя метады?

Пытанні:

– Ці клапоцішся пра сваё правільнае харчаванне?

– Ці ўстрымліваешся; ці стараешся трэніраваць сваю 

волю праз адмаўленне ад малых прыемнасцяў?

– Ці падрыхтавана ты да прапангадавання здаровага 

ладу жыцця ў сям’і і ў грамадстве?

–  Ці  ведаеш  сваё  цела  і  як  кожны  дзень 

падрыхтаваць сябе да мацярынства?

–  Ці не лічыш дробяззю сігналы свайго арганізму, 

калі дае табе знаць,што не ўсё ў парадку?

– Ці карыстаешся парадамі ўрача?

– Ці здольна заняцца якім-небудзь відам спорту?

–  Ці састаўляеш распарадак дня, які дазволіць табе 

выдзяліць час на працу, малітву, адпачынак, і, тым самым, 

захаваць  псыхічнае  здароўе  дзякуючы  гармонii  i 

панiжэнню стрэсу?

– Ці зможаш з густам падабраць адзенне да пэунай 

сітуацыі?

Прапановы, заняткі:

– Курс натуральных метадаў планавання сям’і.

–  Паглыбленне  ведаў  пра  правільнае  харчаванне  і 

спосабы  прафілактыкі  цывілізацыйных  хвароб(дыябет, 

гiпертанiя, атлусценне).

Сям’я
“Птушкі маюць крылы,

Дрэвы – карэнне,

А чалавек – гэта такое

Стварэнне, што мае і крылы,

І карэнне…”

“Тым жа, хто ажаніўся, не я наказваю, але Пан, 

каб жонка не адыходзіла ад мужа. Калі ж адыдзе, то 

няхай застаецца без мужа, ці паяднаецца са сваім мужам. 

Муж таксама няхай не пакідае жонкі”. 

(1 Кар 7, 10-11)

Адносіны

У  сям’і  назіраем  вельмі  многа  адносін  паміж 

рознымі яе членамі. Найважнейшымі з’яўляюцца адносіны 

“муж-жонка”, як  з  тэалагічнага  (гэта  адзiныя адносiны, 

якiя з’яўляюцца сакрамэнтам i адзiны сакрамэнт, якi мае 

дачыненне да двух асоб), так і псіхалагічнага (з’яўляецца 

фундаментам для ўсiх астатнiх сямейных адносiн) пункту 

гляджэння. Сужэнства – гэта сувязь паміж сужэнцамі, гэта 

не толькі юрыдычная сувязь, але і новая якасць, дзе адзін 

залежыць ад другога.

Суадносіны ў сужэнстве:

–  татальныя:  датычаць  усяго  жыцця  і  ўсяго 

сумеснага жыцця ўвогуле (сумесная шафа, ванная, дзецi);

–  эксклюзіўныя:  толькі  двое  ў  сужэнстве,  нельга 

адначасова быць у двух сужэнствах;

– трывалыя: у ідэале павінны ахопліваць усё жыццё.

Такія  адносіны  могуць  стварыць  толькі  сталыя 

людзі.

Першыя адносіны, якія ўзніклі, гэта “Бог-чалавек”, з 

гэтых адносін будуюцца адносіны да другога чалавека – 

чалавек-чалавек. Нельга разглядаць адносінаў да Бога без 

аднясення да стасункаў з другім чалавекам, з людзьмі без 

разгляду  стасункаў  з  Богам.  Бог  стварыў  мужчыну  і 

жанчыну па вобразе сваім і паблагаславіў іх пладзіцца. І 

гэта натуральны парадак станаўлення  сужэнства: спачатку 

кожны пазнае Бога, бо Ім створаны, потым пазнае сябе, а 

потым маюць патомства.

Трэба  ўсведамляць  тое,  што  сакрамэнтальнымі 

могуць быць толькі сужэнскія адносіны, а не бацькоўскія. 

Правільнае  функцыянаванне  стасункаў  у  сужэнстве 

гарантуе  правільнае  стварэнне  бацькоўскіх  суадносін. 

Бацькоўства – гэта цудоўны дар для сужэнцаў, выражэнне 

іх  шчодрасці,  чыстых  думак.  З  любовi  яны  прагнуць 

нарадзіць  у  зямным жыцці  і  для  вечнасці  сваіх  дзяцей; 

любоў  не  дазволіць  “мець”  дзяцей,  не  абмяжуе  іх 

колькасць,  бо  любоў  даравана  мужу  і  жонцы  Богам 

Стварыцелем, і з’яўляецца выбухам дару жыцця!

 Сужэнская  любоў  з’яўляецца  ўзаемным 

абдараваннем  і  трываласцю.  Яна  не  з’яўляецца 

змешваннем  двух  асоб,  сціранні  мяжы  сваёй  асобы, 

ідэнтычнасці, але наадварот, у дараванні сябе з захаваннем 

ідэнтычнасці і непаўторнай асаблівасці кожнай з асоб. У 

сужэнстве мужчына больш робіцца мужчынай, а жанчына 

больш жанчынай, бо мужнасць праяўляецца ў адносінах да 

жаноцкасці, а жаноцкасць – у адносінах з мужчынай.

Нашы карані

Кожны ў новую сям’ю ўносіць элементы, узятыя са 

сваёй роднай сям’і. Свядома ці несвядома, “п’ём” з нашых 

сям’яў  розныя  паводзіны,  якія  датычаць  4  слупоў 

сямейнага жыцця:

–  Эмацыянальная  блізкасць,  выражаная  праз 

фізычную і псіхічную блізкасць, з’яўляецца нармальнай і 

патрэбнай для развіцця; яна захоўвае ідэнтычнасць кожнай 

з асоб. У блізкасці няма зайздрайсці да іншых, няма страху 

з-за  разрыву  кантакту.  Вельмі  малая  блізкасць  выклікае 

аддаленне,  халоднасць,  раўнадушнасць.  А 

перабольшванне  –  эмацыянальную  ліпкасць,  сімбіоз, 

змыванне межаў, празмерную апеку.

–  Эластычнасць  і  адкрытасць неабходныя  для 

сапраўднага развіцця. Не вельмі добра, калі сям’я стварае 

“прахадны  двор”,  дзе  межы  заўсёды  адкрытыя:  поўная 

адкрытасць для ўсіх, заўсёды, у любую пару дня і ночы, 

моцная дэзарганізацыя часу, недахоп сямейных спраў, усё 

робіцца “напаказ”, занадта моцная эластычнасць, у сям’i 

пануе хаос, нельга акрэсліць кампетэнцыi  асобных членаў 

сям’і,  няма  шансу  на  інтымнасць,  недахоп  часу, 

прызначанага  выключна  для  сужэнцаў  цi  дзяцей.  Праз 

некаторы  час  гэта  прыводзіць  да  вялiзнага  псіхічнага 

стамлення,  частых  стычак,  унутранай  ізаляванасці 

асобных  членаў  сям’і.  Дрэнна  таксама,  калі  сям’я 

становіцца “крэпасцю” –гэта крайная замкнёнасць, занадта 

моцная  шчыльнасць  адносін,  пастаяннае  ўтойванне 

чагосьці ад іншых, пазiцыя “не выносіць смецця з дому”; 

межы  замкнутыя,  шчыліныя,  недахоп  сяброўства, 

адкрытасці.

Межы павінны быць часткова шчыльнымі,  але каб 

захаваць пэўны парадак, рытм сямейнага жыцця, дзе ёсць 

час для сямейных спраў і ёсць час для сяброўскіх сустрэч. 

У  асобных  сем’ях  гэта  ўласцівая  мяжа  прымаецца 

індывідуальна.

–  Камунікацыя павінна  быць  шчырай  і 

эмпатычнай; калі яна няшчырая- гэта раніць, але і не трэба 

перабольшваць-яна  не  павінна  быць “шчырай да  болю”. 

Часта  не  хапае  нам ясных паведамленняў,  нараджаюцца 

домыслы,  падазронасць,  а  гэта  вельмі  нішчыць  здароўе 

сям’і. Трэба вучыцца камунікацыі ва ўсіх сітуацыях, каб у 

выпадку канфлікту заўсёды прыходзіць да кампрамісу.

–  Маральныя  нормы:  вельмі  важная  згода  і 

паразуменне  ў  прынцыпіяльных  вартасцях.  Вартасці 

рэлігійныя, духоўныя з’яўляюцца самымi важнымi, а гэта 

абшар,  у  якім  сужэнцы  нават  часта  не  ведаюць  адзін 

аднаго. Дзеці харчуюцца еднасцю сужэнцаў альбо п’юць 

горыч  недахопу  сяброўства,  разыходзячыхся  выбараў  i 

нязгодных дзеянняў бацькоў.

Мэта, да якой ідзём

Мэтай  з’яўляецца  ўзаемнае  абдараванне.  Аддача 

сябе паглыбляцца разам з пашырэннем сужэнскай любові. 

З  любові  хачу  зрабіць  самы  лепшы  падарунак  свайму 

мужу і атрымаць самы прыгожы падарунак ў жыццi! Таму, 

каб  станавiцца  такімі  падарункамі,  дарамі,  падтрымкай, 

моцай, мы павінны быць прыгожымі і моцнымі Жыццём! 

Жыцця не зачэрпнеш са звання магістра, з авансу у працы, 

Жыццё зачэрпнеш з Бога!

Адной з цнотаў, непамерна патрэбнай для стварэння 

з сябе каштоўнага дару, з’яўляецца чысціня.  За яе трэба 

змагацца як мага раней і  патрабаваць ад сябе і  каханага 

працы над сабой.

Памеры перадсужэнскай чысціні:

–  Тэалагічны  памер.  Веруючы  чалавек  моцную 

веру  чэрпае  з  таго,  што  Езус  усталяваў  сакрамэнт 

сужэнства,  знакам  якога  ёсць  узаемная  аддача  сябе  ў 

любові. Гэты сакрамэнт адкрывае перад сужэнцамі дарогу 

ўзаемнай аддачы сябе адзiн аднаму. Калі я веру, што Бог 

з’яўляецца маiм Айцом, то веру, што Ён благаславіць мне, 

што  хоча  адарыць  мяне  дабром  і  калі  сумеснае 

сексуальнае жыццё прызначыў толькі для сужэнцаў, гэтата 

і ёсць тая адзіная дарога поўнага адкрыцця і адоравання 

сябе.  Сексуальнае  жыццё  –  гэта  “справа  веры”,  але 

зразумець гэта можа толькі той, хто хыве верай. Дэкалог – 

гэта не збор забаронаў, але праў, пра якія Бог кажа: “Рабі 

так, і будзеш жыць!” 

–  Антрапалагічны памер  -  сэксуальны акт  перад 

шлюбам не згодны з асабовым характарам аддавання сябе 

ў сужэнстве.  Тым больш няма яшчэ нiякай супольнасцi, 

якую б будаваў і  падтрымліваў сужэнскі акт. Аддаванне 

сябе перад шлюбам - гэта падман, бо людзі хочуць даць 

сабе штосьці,чаго ў поўнай меры не маюць.

–  Псыхалагічны  памер.  Малады  чалавек  не 

з’яўляецца   яшчэ  сталым у  любові,  ён  чагосьці  прагне, 

шукае  і  гэта  нармальнае  сталенне  да  любові.  Чалавек 

павінен перайсцi ад палавога жадання да любові;  палавое 

жаданне iмкнецца да  ўзяцця іншага  для  самога  сябе,  да 

авалодання,  часта  нават  толькі  для  ўласнай прыемнасці, 

такая пазiцыя пазней можа многае знішчыць у сужэнстве. 

Таму вельмі важна валодаць сабой, не канцэтраваць увагу 

на  сваіх  палавых  жаданнях,  каб  не  трактаваць  ні 

сужэнства,  ні  палавога  акту  толькі  на  эмацыянальным 

узроўнi, а тым больш на ўзроўні палавога жадання.

– Памер грамадскі. Кожнае грамадства будуецца на 

трывалай форме жыцця, якой з’яўляецца сям’я. Будучыня 

чалавецтва ідзе праз сям’ю. У сям’і трэба вучыць чысціні і 

вернасці,  каб  папярэдзiць  пазiцыю “з  кветкі  на  кветку”, 

каб не страхавацца грамадзянскім шлюбам, не разлiчваць 

на мажлiвасць уневажнення сакрамэнту шлюбу.

Трэба  прадумаць  і  ўсвядоміць  сабе  розныя 

фальшывыя стэрэатыпы:

–  Міф  беспамылковасці  ў  каханні.  Існуе 

абсалютызацыя  першага  кахання;  моладзь  абяцае  сабе 

вечнае каханне, калі, тым часам, гэта аказваецца жыццёвай 

памылкай;

–  Міф пра  Трыстана  і  Ізольду.  Усё  прыгожа  да 

шлюбу, а потым – манатоннасць;

–  Міф  праверкi  сябе  перад  шлюбам. 

Аргументаваны прымаўкай “не купляй ката ў мяшку”. Але 

размова ідзе  ні  пра ката,  ні  пра мяшок,  ні  пра пакупку. 

Каханне не купляецца; сужэнства закладае фундамент і на 

ім павольна будуецца на працягу 5-7 гадоў пасля шлюбу. 

Толькі  праз  гэты  час  узаемнае  паразуменне  становіцца 

поўным,  толькі  тады  разумеюць  адзiн  аднаго,  умеюць 

дзяліцца,  радасна  перажываць  сэксуальнасць.  Калі  ж  не 

хапае  супольных  плоскасцяў,  iдэяў,  каштоўнасцей, 

актыўнага  ўдзелу,  перажывання  веры,  то  сэкс  нічога  не 

“праверыць” і нічога прыстасуе!

– Міф  “доказу кахання”. Гэта прыкмета недахопу 

веры  ў  кахане.  Каханне  –  гэта  не  эпізод,  але  поўнае 

адкрыццё  на  іншага.  Каханне  з’яўляецца  плённым  для 

сужэнцаў  і  іх  кахання,  сям’і;  у  “эпізодзе”  ж  плоднасць 

адкідаецца.  Адносіны  перад  шлюбам  характэрызуюцца 

прымітывізмам,  выпадковасцю,  паспешнасцю, 

“залічэннем прыгоды”; страхам, неспакоем; тыя, хто жыве 

разам перад шлюбам, сцвярджаюць, што адносіны – гэта 

штосьці,  што  раз’ясняе  шэрасць  штодзённасці,  і  гэта 

памылка,  бо  сэксуальнае  жыццё  сужэнцаў  становіцца 

перш за ўсё іх штодзённасцю!

Важна  ўсвядоміць  сабе  ўплывы  розных  асоб, 

асяродкаў на мае рэакцыi, напрыклад: нармальна тое, што 

ў  кампанii,  у  якой  часта  і  многа  п’юць  i  дазваляюцца 

пэўныя паводзіны, хутчэй дойдзе да знішчэння чыстасці 

перад  шлюбам.  Таму  трэба  ўзмацняць  сваю  волю  праз 

практыкаваннi, якія патрабуюць адтачэнняў і трываласці, 

каб не паддацца ўплыву асяродзя, настрою, жадання…

Сужэнства

Узорам  любові  да  іншага  чалавека  ў  Старым 

Запавеце была любоў да самога сябе, у Новым Запавеце – 

Любоў  Езуса  да  нас.  Муж і  жонка,  гледзячы  на  любоў 

Бога, імкнуцца да еднасці, да збліжэння, камуніі.

Існуюць  два  палюсы  сужэнскіх  адносінаў: 

разыходжанне – еднасць

Аптымальным не  з’яўляецца   альбо  быццё  ўсюды 

разам,  альбо  ўвесь  час  асобна,  але  адкрыццё  сябе  ў 

супольнай  прасторы,  дзесьці  пасярэдзіне,  бліжэй  да 

еднасці.  Тады  еднасць  з’яўляецца   больш  дынамічнай, 

прыносіць  шчасце  і  радасць.  Важна  заўсёды  шукаць  і 

адкрываць новыя рэчы, якія злучаюць мужа і жонку: знакі, 

жэсты, інтарэсы – усё, што адкрываюць і што становіцца 

іх “шыфрам”; сёння гэта адны знакі, праз пяць гадоў гэта 

будуць іншыя знакі, а праз 25 гадоў – зусім іншыя.

Пазіцыі,  праз  якія  выражаецца  сужэнская 

чыстасць:

–  Пастаяннае  жаданне  ўзрастаць  ў  любові,  бо 

чыстасьць  рэгуліруе  ўсе  вымярэннi,  якiя  адносяцца  да 

любові:  жэсты  кахання,  супольная  малітва,  клопат  аб 

агульнай атмасферы сямейнага жыцця; 

–  Пастаянны  клопат  пра  паглыбленне   любоўнай 

сувязi  і  перажывання сэксуальнага  жыцця толькi  ў  духу 

любові, нiколi з прымушэння, выключэнне пазашлюбных 

кантактаў,  выключэння  здрады,  флірту;  (флiрт  – 

эмацыянальны выпадак, у якім няма фізiчнай здрады, але 

які  не  застаецца  без  уплыву  на  сувязь  мужа  і  жонкі; 

здрадай можа быць фізiчнае супольнае жыццё сужэнцаў, 

калі жаданні ці думкі звернутыя да іншай асобы, а не да 

мужа ці жонкі);

–  выключэнне  эгаізму,  праверка  сябе  (праявай 

эгаізму  можа  быць,  напрыклад,  прымяненне 

супрацьзачаткавых  сродкаў,  каб  не  мець  дзяцей,  каб  з 

эгаістычных памкненняў не дапусціць зачацця).

Сужэнская  любоў  не  задавальняецца  шлюбам,  па 

сваёй  прыродзе  яна  скіраванна  на  будучынню,  да 

супольнага  стварэння,  на  надзею,   дзяцей,  супольную 

адказнасць.  Ствараецца   супольнасць  дваiх,  якая 

рэалізуецца,  калі  шчасце  другога  лічыцца  як  ўласнае. 

Бацькоўскія адносіны, у параўнанні з сужэнскімі,  маюць 

адваротную  тэндэнцыю:  ужо  нараджэнне  дзяцей  –  гэта 

раздзяленне,  аддаленне  мужа  ад  жонкі,  а  іх  прыняцце  і 

выхаванне закладваюць у будучыні адыход сына ці дачкі. 

Бацькоўскія  адносіны  не  могуць  быць  вышэйшыя  за 

сужэнскія;  тэндэнцыі  павінны  быць  роўнымі,  каб 

адпаведна развівалiся.

Як правільна выбраць?

Лепш  момант  выбару  замяніць  працэсам  выбару. 

Знаёмства павінна працягвацца даўжэй, каб зрабіць выбар, 

даць сабе час на пазнанне, трэба паназiраць, якая ж я, які 

ён, як змяняецца; не разлічваць на тое, што пасля шлюбу 

ўсё будзе інакш, лепш. Калі хтосьці з нарачоных меў ці 

мае  вельмi  заблытаныя  асаблівыя  галіны  жыцця,  важна 

размаўляць пра гэта, разам маліцца за іх і глядзець, у якiм 

напрамку iдуць невялікія змены. Малыя змены ў добрым 

напрамку, якія выраслі намаганнем волі і працы над сабой, 

з’яўляюцца надзеяй на пабудову прыгожых адносінаў як 

сужэнскіх, так і бацькоўскіх.

Маюцца на ўвазе дзве ўмовы шчасця:

 –  Сталасць. Важна, як асоба змяняецца, як рэагуе, 

ці змяняецца да сталасці.

–  Актыўнасць.  Важна,  ці  хоча  змяняцца,  ці 

настолькі дарослая, каб хацець.

Увесь  час  знаёмства,  ад  моманту  знаёмства  да 

шлюбу,  вельмі  важны  –  гэта  час,  калі  ўжо  ад  пачатку 

фармуем тое, што будзе прыносьць плён у будучынні. У 

гэты час, бывае, нараджаюцца сумненні. Пазіцыя “такі  я 

ёсць  і  ўжо  не  змянюся!”  з’яўляецца  такой  рэччу,  якая 

перешкаджае і з’яўляецца вельмі добрым сігналам, што і 

не варта далей працягваць. Часамі толькі так кажуць, але 

часта  гэта  сцвярджэнне  –  праўдзівае.  Усе  іншыя 

перашкоды  і  цяжкасці  можна  пераадалець  праз  ласку, 

працу  і  супрацоўніцтва,  дзякуючы  камунікацыі,  а  такая 

пазіцыя выключае працу над сабой і мэтанакіраваннасць 

будучых дзеянняў сужэнцаў для іх супольнага дабра.

Заручыны – гэта ўжо час непасрэднай падрыхтоўкі 

да  сужэнства.  У  заручыны  не  рэба  адразу  ўваходзіць  з 

рашэннем:  “Так.  Гэта  ён.  Назаўсёды”.  Варта  даць  сабе 

яшчэ час, каб лепш спазнаць добрыя і дрэнныя звычкi той 

другой асобы, прабываць з асобай, размаўляць, мець час, 

каб зразумець, ці свабодны мой абраны (даслоўна: цi не 

знаходзiцца ў другiх адносiнах,  а  так сама адносна чаго 

свабодны, а чым зняволены). Важна трымаць дыстанцыю 

(каб на пачатковым этапе адступiць), каб як будучы муж, 

так і будучая жонка  хацелі б змяніць тое, што дрэннае або 

цяжкае.

Добра, калі час нарачэння працягваецца каля 1 года, 

калі працягваецца больш, то часта здараецца, што не хапае 

дынамікі і рашэння. Сапраўдная любоў патрабуе развіцця, 

дапаўнення, поўнай блізкасці, а гэта ўжо атрымліваецца ў 

сужэнстве.  Як  даведацца,  што  мужчына  сапраўды кахае 

жанчыну? Не па кветках, вячэрах, а па тым, што прапануе 

сужэнства! Па чым пазнаць, што жанчына кахае? Па тым, 

што  згаджаецца!  (калi  сумняваюцца,  то  мужчына  не 

прапануе,  а  жанчына  не  кажа  “так”).  Афіцыйнае 

нарачэнне,  г.зн.  ўжо  пасля  рашэння  i  заручанаў  – 

з’яўляецца    пачаткам супольных спраў,  якія  датычацца 

шлюбнай  урачыстасці,  сям’і,  дому,  грошай.  Многія 

сужэнцы не праходзяць гэтага этапу, пераходзячы адразу 

да  сужэнства,  але  шкада,  бо  заручаны,  так  як  і  час 

маладосці,  закаханасці,  вельмі прыгожы і каштоўны час: 

размовы,  заляцанні,  прагулкі,  сяброўства,  адкрыццё 

супольных  інтарэсаў,  гульняў  –  гэта  час,  які  ўжо  не 

вернеш у сужэнстве. Гэта падчас заручын трэба навучыцца 

камунікацыі,  размаўляць  пра  тое,  чаго  не  хапае,  што 

азначае  каханне,  хто  пра  што  думае,  да  чаго  хачу 

абавязацца, што для яго значыць вернасць, павага…

Шлюб – гэта не вяршыня шчасця, яно будзе пазней – 

гэта абвяшчэнне рашэння на ўваход у новую сітуацыю, і 

яно  павінна  да  апошняга  дня  да  шлюбу  быць  вольным 

рашэшшем двух асоб. Шлюб – гэта рашэнне канчатковае, 

неабарачальнае!  Калі  хтосьці  пакіне  хоць  кроплю 

няпэўнасці,  ці  гэта  сапраўды на  ўсё  жыццё,  то  яшчэ не 

гатовы прыняць сужэнства.

Сацыялагічныя  даследванні  паказваюць,  што  95% 

заручаных  не  ведае  рэлігійных  поглядаў  другога, 

даведваюцца толькі пасля шлюбу, а розніца ў рэлігійных 

поглядах  хутка  пачынае  перашкаджаць  шчасцю:  іншыя 

планы  на  нядзелю,  святы,  малітвы,  рознае  паняцце  пра 

бацькоўства, сужэнскія акты. Людзі, якія маюць падобныя 

і  пазітыўныя  рэлігійныя  погляды,  больш  задаволенныя 

сужэнствам,  а  таксама  з  сужэнскага  палавога  жыцця, 

маюць  іншую  іеархію  каштоўнасцей,  іншыя  чаканні  ад 

сужэнства. Яны больш накіраваны адзін да аднога, часцей 

просяць  дапамогi,  часцей  прыходзяць  да  прабачэння, 

часцей праяўляць альтурызм. Нерэлігійныя сужонкі моцна 

акцэнтуюць свае патрэбы і чаканні, часта звяртаючы ўвагу 

на тое,  што будуць у сужэнсве,  пакуль бузе добра.  Калі 

прыходзяць цяжкасці, яны адыходзяць, пачынаюць новыя 

адносіны і перапыняюць іх часта ў такіх жа момантах.

Пытанні:

– Ці распазнала ты ўжо сваё пакліканне? Калі так, то 

вярніся да тых хвілін і ўспомні словы, вобразы, якія Пан 

табе паказаў. Калі думаеш, што не паказаў, то падумай, ці 

не  баішся  даверыць  Пану  Богу  ўсю  сваю  будучыню, 

выбраць  Яго  план  больш,  чым  свой?  Звярніся  з  гэтай 

тэмай да духоўнага кіраўніка, апякункі шляху.

– Ці ведаеш свае карані? Якія твае продкі? Што не 

хочаш прынесці ў сваю сям’ю? А што бы хацела перанесцi 

з   твайго роднага дому? Нават калі абіраеш іншую дарогу 

свайго паклікання, варта задаць сабе гэтыя пытанні.

–  На  якім  ты  этапе  рэалізацыі  свайго  паклікання 

знаходзiшся?  Што б  хацела  змяніць  у  сваіх  адносінах  з 

каханным, са святаром, з кімсьці дарослым і блізкім?

–   Якія жаданні маеш наконт тваёй будучай сям’і? 

Што хочаш ахвяраваць? Што хочаш прыняць? Ці гатова 

ты ахвяраваць сябе ўсю свайму мужу, сям’і так,  як Езус 

Хрыстус ахвяраваў сябе Касцёлу?

Прапановы, заняткі:

– Курс натуральных метадаў планавання сям’і. Лепш 

прайсцi  курс  кансультанта  па  метадах –  гэта  гарантуе 

такую  перапрацоўку  матэрыялаў,  што  будзеш 

спецыялісткай.

–  Каталіцкая  Школа  Сямейнага  Жыцця  прапануе 

мноства  лекцый  пра  псіхалогію  сужэнства,  сям’і,  пра 

тэалогію  сужэнства  і  маральную  тэалогію,  сэксалогыю, 

рэлігійнае выхаванне, педагагічнае выхаванне, заняткі па 

камунікацыi.

–  Кожная  правадніца  і  заручаная  павінна  прайсці 

добры перадшлюбны курс, які абапірпецца на заняткі, а не 

лекцыі,  i  не  трывае  адныя  выходныя.  Вечары  для 

закаханых,  заручаных,  пры душпастырствах  студэнтаў  – 

нармальны  10-нядзельны  курс.  Лепш  добра 

падрыхтавацца,  чым потым шукаць тэрапіі  сужэнства ці 

сям’і!

Айчына
“Калі Ён наблізіўся і ўбачыў горад, заплакаў над 

ім…”

(Лк 19, 4)

“Айчына – гэта несамотнае месца. Гэта месца, дзе 

мы павінны быць разам. Гэта жахліва цяжка – адкінуць 

самога сябе для таго, каб сцерціся сярод іншага. Але 

іншага шляху няма”.

(Эрнэст Брыль)

Плач Езуса над Ерузалемам дае нам ўяўленне пра 

пачуцці,  якія  выклікаў  у  прарока  від  пагібелі  Святога 

Горада. Гэта маглі быць пачуцці жалю, страху і болю. Гэта 

ўсё паказвае, што для Езуса Ерузалем быў блізкім горадам. 

Ён быў асабліва звязаны з ім. Шмат разоў пеліграмаваў у 

ерузалемскую святыню, маліўся ў ёй, навучаў, клапаціўся 

пра яе, выганяючы хабарнікаў. Ерузалем – гэта не толькі 

слёзы Езуса за людзей, якія там жывуць, але таксама за яе 

вуліцы,  дамы  –  за  ўсё,  што  Ён  так  добра  ведаў.  Можа 

здзівіць,  што Езус  паказвае  нам любоў да  сваёй зямной 

Айчыны  “толькі”  у  вобразе,  які  запомнілі  і  запісалі 

Апосталы. Аднак гэтыя слёзы тым больш прамаўляюць.

Можна, з любоўю да Айчыны быць менавіта так, як 

паказвае  гэта  Езус.  Яна  –  гэта  штосьці  цяжка 

заўважальнае,  непамернае,  асабістае.  Магчыма,  што  па 

гэтай прычыне яна часта ўвогуле не ўспрымаецца ці нават 

разглядаецца як крыніца канфліктаў, неспакою ці войнаў. 

Толькі  адсюль  крок  да  прыняцця,  што  яна  з’яўляецца 

прычынай  негатыўных  і  шкодных  здарэнняў,  а  таксама 

перакрэсліванне  яе  ў  імя  абстрактнай  любові  да 

чалавецтва.

Аднак дастаткова звярнуцца да звычайнага вопыту, 

каб  усвядоміць  сябе,  што  штосьці  такое,  як  адчуванне 

прыналежнасці  да  айчыны,  адчуванне  народнай 

супольнасці,  сапраўды існуе.  Памятаем  рэакцыю нашых 

землякоў  на  спартыўныя  поспехі   Дар’i  Домрачавай  цi 

Максiма  Мiрнага.   Паводзіны  землякоў  падчас  гэтых 

падзей  павінны  звяртаць  увагу  і  выклікаць  рэфлексію. 

Адкуль  столькі  эмоцый?  Магло  б  здавацца,  што  гэтыя 

асобы цалкам чужыя. Чаму поспехі спартсменаў з іншых 

краін  такіх  эмоцый не  выклікаюць,  хаця ж яны таксама 

абуджаюць сімпатыю і часта за іх балеюць?

Падобна  можна  падумаць  пра  тое,  што  дзеці, 

вучаючы  ў  школе  гісторыю  нашага  народу,  больш  ці 

меньш  асацыіруюць  сябе  з  Янам  Сапегам.  Іх  поспехі 

даюць  ім  пачуццё  задавальнення,  нават  гонару,  а 

паражэнні  засмучаюць,  неаднаразова  выклікаюць 

уласцівую злосць. Яны таксама падымаюць пытанні: чаму 

дазволена  было  рэгіянальнае  раздзяленне,  чаму  так 

няўмела была праведзена вайна, ці канкрэтнае паўстанне 

мела сэнс і г.д.

Мы  –  беларусы,  мы  –  адзіны  народ,  які  займае 

пэўную  тэрыторыю,  які  на  працягу  стагодзяў  ствараў 

уласную культуру і мову, мае свае звычаі, мае продкаў і 

гісторыю,  стварае  дзяржаву.  Усе  гэтыя  элементы 

вызначаюць мяне як жыхара і частку маёй краіны. Я – яе 

частка!  Гэта  край,  з  якім адчуваю сябе  найбольш цесна 

звязанай: тут я нарадзілася, тут жыву і тут я адчуваю сябе 

як дома. Тут таксама пахаваныя мае продкі. І я сама хатела 

б спрычыніцца да таго, каб наступныя пакаленні таксама 

жылі тут у спакоі і адчувалі сябе тут сапраўды як у сябе 

дома.

Спецыфіка мясцовасці, культуры і гісторыі Беларусі 

(як кожнага iншага краю) уплывае на яе жыхароў, на іх 

асобу,  на род выконваемай працы, на звычаі,  творчасць. 

Але  такая  заўважальная  розніца  ўнутрыдзяржаўнай 

ментальнасці:  калі  параўнаем беларусаў,  якія жывуць на 

поўначы  і  тых,  якія  жывуць  на  поўдні,  то  ўбачым  іх 

адрозненасць  у  маўленні,  у  адзенні,  у  паводзінах. 

Прынцыповы  ўдзел  у  стварэнні  гэтай  розніцы  мела 

спецыфіка  прыроды,  характэрная  для  геаграфічнага 

становішча гэтых краёў у Беларусі.

Культурная  супольнасць  з’яўляецца  вынікам 

падобнага  спасцігання  свету,  вызнавання  падобных 

вартасцяў,  падобнага  спосабу  адчування  і  выражэння 

хараства ці дабра, думак і пачуццяў. Істотным элементам, 

які  фармуе  супольныя  погляды,  з’яўляецца  рэлігія,  а  іх 

носьбітам  –  акрамя  матэрыяльных  спраў  творчасці 

чалавека – мова, звычаі і традыцыі.

Вялікія  гістарычныя  падзеі,  у  якіх  удзельнічалі 

нашыя  продкі,  уплывалі  на  іх  лад  жыцця  і  на  спосаб 

спасцігання праз іх акаляючага свету. Адбівалі на іх жыцці 

і  пазіцыях  сваеасаблівую  пляму.  Новыя  пакаленні 

ўзрастаюць  у  “атмасферы”,  удасканаленай  праз  падзеі  з 

мінулага  і  паказваюць  пэўны адбітак  свайму  патомству. 

Так  ствараецца  супольная  спадчына,  якая  перадаецца  і 

развіваецца праз пакаленні.

Часамі  здараецца,  што  ў  народа  не  хапае  якога-

небудзь  з  вышэйназваных  элементаў.  Беларусы  вельмi 

многа  лет  не  мелi…  Падобна  мелi  яўрэi;  швейцары  і 

канадцы не маюць супольнай мовы, сучасным народам не 

хапае  рэлігіі,  якая  іх  яднае.  Аднак  заўсёды  такі  пэўны 

недахоп  павінен  неяк  кампенсавацца  большым націскам 

на  іншыя  элементы:  у  яўрэяў  такім  наймацнейшым 

злучнікам была рэлігія, для палякаў – культура і традыцыі, 

таксама рэлігійныя.

53



Можна сказаць, што сувязь з месцам нараджэння і 

жыхарства,  з  мовай  дадзенай  вобласцi  і  створанай  там 

культуры і з’яўляецца айчынай. А любоў да айчыны – гэта 

проста патрыятызм.

Сама назва  “айчына”  паказвае,  што гэта  не  толькі 

ўсё тое, што прымаем у спадчыну ад бацькоў, сям’і, роду, 

з чым звязаліся ўжо ў дзяцінстве, у чым вырасталі,  што 

фармiравала  наша разуменне  і  спасціганне  свету,  з  чым 

звязаны эмацыянальна і пачуццёва. Вынікам гэтага ўсяго 

з’яўляецца  выпрацаванне  такім  чынам  унутранай  і 

знешняй  культуры  чалавека.  Інакш  кажучы,  спазнаём 

праўду,  дабро,  хараство  і  справядлівасць  не  як  штосьці 

абстрактнае,  а  праз  канкрэтныя  праявы  ў  культуры, 

створаныя  рэальным  народам,  у  якім  жывём.  Гэтая 

канкрэтная  культура  фарміруе  нас  як  асоб.  Аналагічна 

адбываецца  і  са  спадчынай,  якую атрымліваем ад  сям’і. 

Але  сям’і  адной,  пазбаўленай  больш  шырокай 

супольнасцi, было б непамерна цяжка даць сваім дзецям 

паўнату развіцця  розуму і маралі.

Святы Тамаш з Аквіну  трактуе патрыятызм як тую 

частку справядлівасці, якая павінна быць крыніцай нашага 

існавання; гэтая цнота ўпарадкоўвае нашы адносіны як да 

бацькоў,  так  і  да  айчыны,  вымагае  безумоўнай  павагі, 

нават калі за бацькоў ці айчыну трэба “свяціць вачыма”. 

Гаворка  ідзе  пра  тое,  што бацьку трэба  шанаваць  нават 

калі  ўжо  розум  страціў(Сір  3,13)  і  нават  калі  заслужыў 

маральную вымову; айчызны ж нельга адракацца, хаця яна 

можа ўспрымацца ў нейкім асяродзі  ці  нават сусветным 

меркаванні   крайне негатыўна.  Святы Тамаш не дзеліць 

цноты  на  індывідуальныя  і  грамадскія,  але  любоў  да 

айчыны  патрабуе  ад  нас  клопату  аб  нашай  маральнай 

добрасумленнасцi.

Патрыятызм  патрабуе  дзвюх  пазіцый  –  вернасці  і 

ахвярнасці.  У  сітуацыях  пагрозы  айчыне  вернасць  і 

ахвярнасць становяцца для нас значна цяжэйшымі.

 Патрыятызм  –  гэта  будоўля  айцоўскага  дому,  а 

айцоўскі дом характаразуецца тым, што:

– У ім я сапраўды ў сябе дома. Пачуццё годнасці, 

павагі,  роўнасці  непамерна  істотнае.  Грэкі  лічылі,  што 

жанчына вольная – гэта не дзяўчына, не ўдава, а замужняя 

жанчына-  гаспадыня  ва  ўласным  доме.  Ёсць  выслоўе 

“усюды добра,  а  дома лепей”,  ці  “свой домік  лепшы за 

палацы” і выражаюць тую адчувальную, важную прастору 

дому і свабоды.

Ян Павел II у рэзыдэнцыі ЮНЭСКА казаў: “Я – сын 

народу, які вытрымаў найстрашнейшы вопыт дзеяў, якi 

шматразова быў асуджанны на смерць праз суседзяў, а ён 

застаўся  жыць  і  застаўся  сабой.  Захаваў  уласную 

годнасць і захаваў сярод падзелаў уласную суверэннасць як 

народ, не абапіраючыся на якіясьці сродкі фiзiчнай моцы, 

але  толькі  абапіраючыся  на  ўласную  культуру,  якая 

аказалася гэтай моцай, большай, чым іншае”.

Святы Тамаш паказваў, што добры закон сапраўды 

становіцца  істотным  інструментам  удасканалення 

дзяржавы,  а  добрыя  звычаі  –  гэта  тое,  што  фарміруе 

здаровы  народ.  Так  патрыятызм  абапіраецца  на  добрыя 

законы  (быць  супраць  легалiзацыi  гамасексуальных 

саюзаў),  як  і  добрыя  звычаі  (быць  супраць  працы  ў 

нядзелю, дрэнным зместам у СМІ, клопату аб праўдзе ў 

публічнай прасторы).

– Гэта месца супольнасці, ці асоб, блізкіх мне, якія 

дапамагаюць  адно  аднаму,  сярод  якіх  заўсёды  ёсць 

хтосьці,  на  кого  можна  разлічваць  у  цяжкіх  сітуацыях. 

Народная супольнасць не выключае падзелу на часткі, не 

выключае  канфліктаў,  але  ўсё  гэта  павінна  кіравацца 

супольным  дабром.  У  адваротным  выпадку  часткі 

пераменьваюцца  ў  варожыя  плямёны,  як  іх  называў 

Норвід:  у  банды ці  качэўнікаў.  Таму  сёння  патрыятызм 

абазначае  таксама  спрычыненне  да  таго,  каб  партыі  ці 

іншыя  грамадскія  падзелы  служылі  для  клопату  пра 

супольнае дабро, а не для разбіцця грамадства. Клопат пра 

народную  супольнасць  павінен  таксама   праяўляцца  ў 

апецы над слабымі і пакрыўджанымі. У цяперашнія часы 

гэта  абазначае  барацьбу  супраць  абортаў  і  эўтаназіі. 

Патрыятызм сёння – гэта таксама рэальны ўдзел у тым, 

56



каб было меньш беспрацоўных, гэта асаблівы клопат пра 

дзяцей з паталагічных асяродзяў, гэта будаванне большай 

уражлівасці  на  асоб  з  фiзiчнымi  парушэннямi  i 

разузумовай  адсталасцю,  гэта  арганізацыя  рэальнай 

дапамогі для прастытутак і наркаманаў.

Словы “люд”,  “народ”,  “айчына”,  акрэсліваюць  не 

толькі  памяць,  але  і  таксама  выражаюць  пэўную 

супольную  надзею  на  будучыню.  Хворым  быў  бы  наш 

патрыятызм, калі б не меў на увазе будучых пакаленняў, 

якія прыдуць пасля нас.

– Гэта таксама духоўны дом, бяспечнае месца. Трэба 

адрозніваць  бяспеку  унутраную,  знешнюю  і  духоўную. 

Бяспека унутраная нашага народу не ўяўляецца найлепш. 

Тое,  што  прысутнiчаюць   зладзейства,  бандытызм, 

карупцыя, недасканаласць суду і г.д. памяншаюць пачуццё 

бяспекі,  нараджаючы пачуццё чужынца ў дзяржаве.  Хто 

зробіць якія-небудзь змены ў гэтай сферы ў лепшы бок, 

зробіць сапраўды патрыятычную справу.

Калі  размова ідзе пра нашу знешнюю бяспеку,  то, 

дзякуй Богу, ніводзін з суседзяў нам сёння не пагражае. На 

самай  справе  гэта  не  абазначае  тое,  што  нам  трэба 

запомніць выслоўе: “беражонага Бог беражэ”. Мы павінны 

гэты  час  прысвяціць  будаванню  добрых  адносінаў  з 

нашымi  суседзямі.  Варта  працаваць  між  іншым  над 

пераадаленнем  негатыўных  стэрэатыпаў,  якія  маем  на 

гэтую тэму.

Бяспека духоўная праяўляецца між іншым у дбанні 

пра  тое,  каб  дзеці  ў  нашых  школах  не  вучыліся 

маральнаму  рэлятывізму,  каб  не  трапілі  пад  уплыў 

наркаманіі ці парнаграфіі. Размова ідзе пра тое, каб законы 

непрыхільныя  сям’і  замяняліся  на  прасямейныя  законы. 

Магчыма, як мага больш беларусаў павінны мабілізаваць 

свае думкі, уяўленні і энергію, каб зрабіць нашу Беларусь 

сапраўды прыязным домам як для тых, хто ў ім жыве так і 

для тых, хто яго наведвае.

Важнай праблемай, на яую трэба звярнуць увагу ў 

размове  пра  айчыну,  з’яўляецца  праблема чужаземцаў у 

нашай народнай супольнасці. Гэтая праблема праяўляецца 

ўжо  у  Старым  Запавеце.  Несумненна,  чужым  патрэбны 

павага і правы, і разам з тым, нельга забывацца пра тое, 

што іх прысутнасць,  асабліва ў вялікай колькасці,  часам 

для грамадства, якое іх прымае, стварае пэўныя праблемы. 

Вырашаць  іх  трэба  з  клопатам  пра  чалавека,  не 

забываючыся,  што  пра  дабро  чужаземцаў  нельга 

клапаціцца за кошт землякоў, але, адначасова, каб клопат 

аб  дабрабыце  ўласнага  краю  не  знішчаў  у  нас 

добразычлівасць для замежных жыхароў.

Праца
“Гэта не вялічыня нашых учынкаў падабаецца 

Богу,а вялічыня любові, якую мы ў гэтыя ўцынкі 

ўкладаем”.

(Маці Тэрэза з Калькуты)

“Калі хто не хоча працаваць, няхай і не есць”. 

(2 Тэс 3, 10b)

Праца займае большую частку нашага  часу.  Таму, 

вандруючы  чырвоным  шляхам  Скаўткі  Пагоні,  у 

самастойным, дарослым жыцці не можаш абмінуць гэтага 

следу.

Так,  сапраўды  праца  –  гэта  склад  усяго  нашага 

існавання.  У  ёй  і  праз  яе  спальваемся  ў  ахвяры  Богу  і 

другому чалавеку, крочым па дарозе збаўлення.

На жоўтым шляху самаранкі ты ўжо адкрыла, што 

ўсе  ў  свеце  працуем,  служачы  якім-небудзь  чынам 

чалавеку (св. Джоанна Берэтта Молла). Нават калі тое, што 

робіш, не звязана  непасрэдна з дарам для іншых, то і так 

служыш  грамадству!  Варта  заўсёды  сабе  занава 

ўсведамляць, што праца – гэта не толькі крыніца даходаў і 

матэрыальнай карысці , яе не заўсўды можна пералічыць 

на грошы.

Зялёны шлях вандроўніцы дапамог табе заўважыць, 

як  праца  ўплывае  на  тваю  асобу,  якім  чынам  яе 

ўдасканальвае.  Ты  навучылася  працаваць  з  пэўнай 

самааддачай, без ценю працы напалову, радасна і ахвярна. 

У тым, што робіш, таксама стараешся быць незалежнай і 

самастойнай.  Не  баішся  цяжкіх  сітуацый,  з’яўляешся 

творцай. Таксама з павагай ставішся да сваёй працы і да 

працы  іншых.  На  чырвоным  шляху  спрабуй  знайсці 

хрысціянскі намер і сэнс працы.

 Кніга  Быцця  кажа,  што  Бог  стварыў  чалавека  – 

мужчыну  і  жанчыну,  паблагаславіў  іх   і  сказаў:  “…

пладзецеся  і  множцеся,  і  напаўняйце  зямлю і  валодайце 

ёю…” (пар. Бц 1, 28).

Чытаючы  ўсе  апісанні  стварэння,  можам 

прыглядзецца  да  “працы”  самога  Бога.  Выразна  бачым, 

ужо  зараз,  на  першых  старонках  Святога  Пісання,  што 

тэма працы для нашага Творцы вельмі важная. Ён выразна 

запрашае  нас  да  працы!  Праца  –  гэта  місія,  давераная 

чалавеку праз Бога ад самага пачатку. Варта падкрэсліць, 

што  праца  ні  ў  якой  меры  не  з’яўляецца  пакараннем 

Божым, накладзеным на чалавека ў выніку першароднага 

граху  (пар.  ККК,  378).  Праца  з’яўляецца  першым 

пакліканнем чалавека, з’яўляецца благаслаўленнем Божым 

і,  нажаль,  памыляюцца  тыя,  хто  лічаць  яе  карай.  Бог, 

найлепшы з усіх бацькоў, размясціў першага чалавека ў Раі 

–  каб  той  працаваў  (св.  Хасэ  Марыя  Эскрыва). 

Пакараннем з’яўляецца толькі тое, што пасля граху праца 

стала цяжкай…

Варта  таксама  прыглядзецца  да  жыцця  нашага 

Збаўцы,  Езуса  Хрыста,  Сына  Божага.  На  33  гады,  тры 

прыходзяцца  на  апостальскую  дзейнасць,   гэта  жыццё 

схаванае,  якое  напаўняла  ціхая,  звычайная  праца 

рамеснікам  у  Назарэце.  Быў  столерам,  вядомым,  як 

большасць з нас, праз сваю працу: “Ці ж гэта не цясляр, 

сын  Марыі…?”  (Мк  6,  3)  Бог-чалавек  выбраў  сціплую 

прафесію,  каб  паказаць  нам,  што  кожная  праца  мае 

вартасць у вачах Айца Нябеснага.  Важна, каб прысвячаў 

сябе  працы.  Кожны  павінен  паставіць  сваю  працу  на 

ўласцівае месца: яна існуе выключна як сродак дасягнення 

мэты,  ніколі  нельга  трактаваць  яе  як  штосьці 

найважнейшае  (св. Хасэ Марыя Эскрыва). Хаця  праца – 

гэта, перадусім, абавязак чалавека, гэта Пан Езус захацеў 

узвысіць  яе  на  парадак  ласкі.  Праз  сваё  жыццё  адкупіў 

таксама і чалавечую працу, і ўчыніў яе матэрыяй нашага 

збаўлення.

Таму выразна бачым, што праца мае непрыродную 

вартасць.  З’яўляецца  сродкам,  праз  які  можам 

удзельнічаць як у Божай справе Стварэння, так і ў справе 

Збаўлення свету (пар. ККК, 2427). Гэта не толькі заданне, 

але,  перадусім,  бясцэнны  дар.  Адсюль  вынікае  права 

кожнага  чалавека  на  працу  (пар.  ККК,  2433)  і  права  на 

дастойную  ўзнагароду  (пар.  ККК,  2434).  Такі  погляд 

з’яўляецца падставай каталіцкага грамадскага вучэння пра 

працу.  Катэхізіс  Каталіцкага  Касцёла прыводзіць  дрэнна 

выкананую працу ў якасці граху супраць сёмай запаведзі 

(пар. ККК, 2409). Наша праца, якая б яна ні была, павінна 

быць адной з асноўных тэм, над якімі задумваемся кожы 

дзень пад час вячэрняга рахунку сумлення. Мерай нашай 

працы  з’яўляецца  любоў,  з  якой  мы  яе  выконваем! 

Канчатковай  мэтай  таго,  што  робім,  з’яўляецца 

праслаўленне Бога. Таму наша праца павінна выконвацца 

добра,  старанна,  з  найдрабнейшымі  дэталямі!  Мы  не 

можам  ахвяраваць  Пану  чагосьці,  што  па  меры  нашых 

абмежаваных  магчымасцяў  недасканалае,  нядбайна 

выкананае. Бог не прымае ахвяры з заганай (пар. Лв 22, 

20). Таму праца, якая напаўняе наш дзень і забірае нашы 

сілы,  павіна  быць  годнай  нашаму  Створцы.  Карацей 

кажучы, павінна быць заданнем, выкананым бездакорна.

Для хрысціяніна праца – гэта таксама выпадак для 

сустрэчы  з  Богам.  Гэта  прастора,  якая  павінна  быць 

асвечанай і  асвячаючай. Маці Тэрэза з Калькуты казала: 

“можаш маліцца пад час працы. Праца не перашкаджае 

малітве,  а  малітва  не  перашкаджае  працы.  Патрэбна 

толькі  звычайнае  ўзнясенне  нашых  думак  да  Яго. 

Дастаткова, калі скажаш: “Люблю Цябе, Божа, давяраю 

Табе,  веру  ў  Цябе,  Ты  мне  патрэбен  цяпер”.  Такія 

звычайныя  словы;(…)не  трэба  нам  адхіляцца  ад  працы, 

якую мы лічым няважнй, бо ёсць праца, якую нікто іншы 

не  захоча  выканаць.  Ні  адзін  занятак  не  бывае  вельмі 

малым.  Гэта  мы  такія  малыя,  што  глядзім  на  справы 

так,  што  яны  таксама  становяцца  малым.  Але  Бог  – 

Усемагутны і для Яго ўсё важна. У сучасным свеце многа 

добрых  заняткаў,  якія  зможам  выканаць.  Можам 

напісаць ліст ад імені сляпога ці проста сесці і паслухаць 

таго,  хто  хоча  сказаць,  можам  наведаць  кагосьці  ці 

прынесці яму кветкі, памыць адзенне ці прыбрацца ў хаце. 

Гэта  толькі  тыя  самыя  сціплыя  заняткі,  якія  павінны 

быць  тваім  і  маім  удзелам.  Ёсць  шмат  людзей,  якія 

прымаюцца за  выкананне  вялікіх  спраў,  але  вельмі  мала 

такіх, якія прагнуць рабіць малыя рэчы”.

Напрыканцы яшчэ некалькі слоў аб працы жанчыны 

ў хаце. Нажаль, яе часта недаацэньваюць, хаця яе праца 

павінна трактавацца нараўне з прафесійнай. Яна таксама 

патрабуе  добрай  падрыхтоўкі,  дабрасумленных  ведаў 

ведаў і поўнай занятасці. Як хрысціянка і скаўтка Пагоні, 

ты павінна трактаваць яе з павагай і адказнасцю. Важна, 

каб ты ўсведамляла сабе, што займацца домам, апекавацца 

дзецьмі, ніколі не будзе “горшым” заняткам, чым праца ў 

фірме, школе, бюро і г.д. Час, праведзены ў выхаваўчым 

адпачынку,  ніколі  не  патрачаны  дарма!  Жанчына,  якая 

прысвячае  сябе  выключна  працы  ў  хаце  і  выхаванню 

дзяцей,  працуе  поўны  рабочы  дзень,  служачы  Богу, 

Касцёлу і грамадству неацэнным спосабам. І хаця ў гэтай 

працы  няма  павышэнняў,  дыпломаў,  яна  з’яўляецца 

найпрасцейшым,  штодзённым  ахвяраваннем  сябе, 

спаленнем сябе для іншых.

Пытанні:

– Якое маё стаўленне да працы? Ці падыходжу да яе 

радасна  і  ахвярна,  бачачы  ў  маіх  заданнях  магчымасць 

служыць  іншаму  чалавеку  і  Богу?  Ці  не  працую толькі 

дзеля грошаў? Які мой крытэрый выканання працы?

–  Ці  трактую сваю працу  як  пакліканне,  дадзенае 

мне ад Бога, як маю непаўторную місію і заданне, а не як 

кару і прыкры абавязак? Ці творча і актыўна падыходжу 

да працы? Ці поўнасцю аддаюся пры выкананні задання? 

Ці  змагу  запланаваць  сваю  працу  і  добра  выкарыстаць 

свой час?

– Ці стараюся быць кампэтэнтным працаўніком? Ці 

клапачуся  аб  маім  прафесійным  росце,  пастаянна 

пашыраючы  свае  веды  і  ўменні?  Ці  стараюся  падняць 

узровень сваей кваліфікацыі праз удзел у розных курсах, 

папаўненне адукацыі і адпаведнай літаратурай? Ці добра 

карыстаюся  прапанаваным  мне  навучаннем,  як 

неаплачваемым,  так  і  абавязковым?  Ці  не  спісваю  на 

калёквіумах ці экзаменах?

–  Ці  кожнае  з  даручаных мне  заданняў  выконваю 

вельмі  старанна  і  дакладна,  не  азіраючыся  на  працу 

іншых? Ці не працую толькі тады, калі мой начальнік мяне 

кантралюе? Ці заўсёды умею скончыць пачатае заданне?

– Ці клапачуся аб маім месцы працы праз захаванне 

парадку,  адпаведнае  ўжыванне  абсталявання  і  яго 

захаванне?  Ці  не  краду,  выкарыстоўваючы  матэрыялы  і 

абсталяванне  працадаўцы  для  наладжвання  сваіх 

прыватных  спраў?  Ці  не  злоўжываю  службовым 

тэлефонам?

–  Ці  пунктуальная  я  ў  працы?  Ці  пачынаю  яе  ва 

ўсталяваны  час,  не  адцягваю  выкананне  давераных  мне 

заданняў? Ці выконваю сваю працу тады, калі павінна, не 

адкладваючы на потым цяжэйшых заданняў?

– Як мая пазіцыя ўплывае на маіх супрацоўнікаў і на 

атмасферу ў месцы працы? Ці не перашкаджаю іншым у 

працы  праз  непунктуальнасць,  непатрэбныя  размовы, 

нараканні і  крытыканства? Ці ўмею быць патрэбнай і  ці 

добра супрацоўнічаю з іншымі?

– Ці праз празмерную працу не забываюся пра сваё 

духоўнае жыццё, малітву,  удзел у Эўхарыстыі? Ці ўмею 

паглядзець на свае заняткі ў надпрыроджаным святле і са 

свядомасцю, што праца для мяне месца асвячэння?

–  Ці  стараюся  ніколі  не  занядбоваць  сваіх  хатніх 

абавязкаў  праз  неўладкаванасць  працы  ці  занадта 

разбудаванае  сяброўскае  жыццё?  Ці  выконваю  хатнюю 

працу старанна, не разлічваючы на пахвалу ці ўзнагароду? 

Ці  стараюся  зрабіць  прыемным  жыццё  сваім  дамашнім, 

часам адмаўляючыся ад уласных схільнасцяў, аддаючыся 

ім вялікадушна і забываючыся пра сябе.

“Не разумею, як можаш называцца хрысціянінам, 

праводзячы гэта жыццё гультаём. Ці забыўся пра 

працавітае жыццё Езуса? Акты дапамогі не паралізуюць 

працу, так як і быццё сэрца не перашкаджае рухам цела”.

(св. Хасэ Марыя Эскрыва)

Прапановы, заняткі:

– Удзел у навучанні, якое павышае кваліфікацыю.

–  Вучоба  на  паслядыпломных  курсах,  якія 

пашыраюць веды па прафесіі ці па новым профілі.

– Курсы мовы.

– Камп’ютарныя курсы.

– Курсы для “хатніх гаспадынь”.

– Курсы шыцця, гатавання, дызайну і інтэр’еру і г.д.

Служэнне
“Сапраўды кажу вам: тое, што вы зрабілі аднаму з 

гэтых братоў Маіх меншых, вы Мне зрабілі”. 

(Мц 25, 40b)

Як казала Маці Тэрэза з Калькуты: “служба – гэта 

дзейная любоў”.  Яна нараджаецца з асабістай блізкасці з 

Езусам,  з  сяброўскай  сувязі  з  Яго  Духам,  з’яўляецца 

свядомым адказам на Яго любоў і нараджацца з патрэбы 

сэрца. Служба – гэта форма выражэння чалавечай любові 

на ўзор Езуса-Слугі. Да такой формы імкнецца хрысціянін, 

і  да  гэтага  выхоўвае  скаўтынг.  След  “служба”  на 

чырвоным  шляху  з’яўляецца  найбольш  непасрэдным 

этапам падрыхтоўкі правадніцы да прыняцця рашэння аб 

складанні  абавязацельства.  Варта  паглыбляць  разуменне 

закліку  да  дзейнай  любові  на  працягу  ўсяго  жыцця,  у 

кожнай сферы сваёй дзейнасці.

Шляхі, якія ты ўжо прайшла ,і той, якім вандруеш, 

павінны  ўзаемна  дапаўняцца,  ствараць  прастору  твайго 

развіцця ў любові. Еднасць шляхоў залежаць ад мяне, ад 

якасці  маёй  працы  над  удасканаленнем  сябе, 

фарміраваннем  сэрца  і  духа.  Якасць  аб’яўляецца  праз 

еднасць  шляхоў.  У  выніку,  ці  з’яўлюся  сапраўднай 

самаранкай,  якая  зможа заўважыць чалавека,  які   гэтага 

патрабуе, затрымацца на дарозе і “патраціць на яго час”? 

Ці  сапраўды  вандрую  шляхам  надзеі,  значыць  давяраю, 

што  негледзячы  на  сваю  слабасць,  я  ў  стане  несці 

дапамогу,  бо  мая  моц  і  скала  збаўлення  –  гэта  Бог?  У 

рэшце рэшт, ці мая  вандроўка шляхам любові прыносіць 

плён службай на ўзор Таго, хто да канца нас палюбіў? Ці 

праяўляецца  мая  служба толькі  на  ўзроўні  абяцання,  ці, 

насамрэч,  гэта  мой дэвіз?  Ці  з’яўляецца  мая  пазіцыя  да 

службы  маім  асабістым  знакам?  Ці  аказанне  дапамогі 

з’яўляецца  маёй  натуральнай  рэакцыяй  на  акаляючую 

рэчаіснасць? Ідучы следам службы па чырвоным шляху, 

бліжэйшым  да  Фіат,  трэба  паразважаць  аб  сваёй 

гатоўнасці  прыняцця  Божага  закліку  да  стылю  жыцця, 

згоднага з духам Евангелля – стылю слугі. Ён заснаваны 

на імкненні кожны дзень да большай бліскасці з Богам, да 

большага сяброўства з ім праз выбар того, што найлепшае, 

а таксама праз забыццё пра сябе дзеля бліжніх.

Прыняць  постаць  слугі  ва  ўсім  сваім  дарослым 

жыцці  –  што гэта  значыць для  мяне?  Які  бачу  ў  гэтым 

сэнс? Ідучы гэтым следам, табе дапаможа разважанне над 

абрадам  “Фіат”.  Разважанне  і  пастаноўка  сябе  ў 

канкрэтных  рэаліях,  да  якіх  заклікае  і  абавязвае  тэкст 

абраду.  Ці  хачу  прыняць  яго  як  стыль  жыцця?  Ці  ён 

выражае жаданні  маёй душы? Ці  маё  сэрца бачыць які-

небудзь іншы сэнс, акрамя таго аднаго, аднаго сэнса, якім 

з’яўляецца Збаўленне?

Быць  слугой  –  не  значыць  быць  дасканалым,  але 

варта імкнуцца да таго, каб заўсёды быць гатовым  несці 

любоў.  Такі  стыль жыцця не  дае  абяцанняў няспыннага 

поспеху  і  добрых  выбараў,  але  дае  абяцанне  глыбокай 

радасці ў Хрысце. Гэта значыць, што, можа, часам трэба 

будзе любіць з  крыжа, ці  любіць даканца,  найцяжэйшай 

любоўю, але, затое, самай праўдзівай.  Пастаянная праца 

над  сабой,  пастаяннае  трыванне  над  полымем  сваёй 

любові,  падтрымка  яго  праз  блізкасць  з  Тым,  які  не 

прыйшоў,  каб  Яму  служылі,  але  каб  служыць,  гэта 

з’яўляецца  абавязковым,  каб  любоў  прыносіла  плён 

канкрэтнымі  ўчынкамі.  Вельмі  цесна  гэта  звязваецца  з 

трываласцю і вернасцю свайму выбару – у працы, уласных 

слабасцях, у паводзінах –  заўсёды.

Служэнне  –  гэта  наша  дарога  да  святасці.  На 

чырвоным шляху варта вандраваць у прысутнасці святых, 

якім Божае абліча аб’явілася як міласэрнасць і хто сваім 

жыццём  абвяшчаў  пра  гэтую  прымету  Божай  любові. 

Міласэрнасць аб’яўляеца ў службе.  Трэба дазволіць,  каб 

прамовіла святая Фаўстына Кавальская – апостал Божай 

міласэрнасці,  верная  служка,  якая  шукала  Бога  ў  самых 

простых  учынках  кожны   дзень,  у  штодзённай  службе. 

Трэба,  каб  прамовіла  справа  жыцця  Маці  Тэрэзы  з 

Калькуты  і  многіх  іншых,  каго  запросім  да  асабістай 

вандроўкі  шляхам  службы  і  міласэрнасці.  Вандроўка  са 

святымі  да  сваёй  ўласнай,  асабістай  святасці  схіляе  да 

таго, каб задаць чарговыя пытанні: ці дазваляе мне вопыт 

Божай  міласэрнасці  быць  яго  сапраўдным  сведкам?  Ці 

дасягае  праз  маю  службу  да  людзей  праўда,  што  Бог 

добры?

Перспектыва,  якую  дае  вандроўка  на  чырвоным 

шляху, дазваляе дасягнуць спалучэнне кожнага кроку на 

наступных  шляхах.  Быццам  быць  ужо  блізка  вяршыні  і 

азірацца за сябе – від на ўсё з’яўляецца поўным, нічым не 

прыкрытым. Добра задаць сабе пытанне пра сваю працу 

над канкрэтным крокам найперш падчас маладой дарогі, а 

потым  на  зялёным  шляху  і  параўнаць  іх.  Як  бачу  гэта 

цяпер,  з  перспектывы  часу  і  майго  вопыту?  Ці 

прадвінулася наперад у любові ці стала больш ахвярнай?

Стоячы на гэтым этапе дарогі, можа таксама больш 

дакладна  зразумець  сувязь  паміж  канкрэтнымі  сферамі 

нашай актыўнасці,  якія  стараемся  паглыбіць.  Служба як 

дэвіз  правадніцы павінна  прысутнічаць  у  кожнай сферы 

жыцця, як у сям’і, так і ў працы, грамадзянстве…Усюды, у 

кожным месцы і сітуацыі мы павінны быць падобнымі да 

Хрыста-Слугі.

Нішто  так  не  прамаўляе  да  чалавека,  як  прыклад 

жыцця. Калі тваё стаўленне да службы будзе натуральным 

і шчырым, то будзе таксама цягнуць і іншых да Хрыста, а 

цябе штораз больш – збліжаць з Ім.

Клапаціся,  каб соль не страціла смагу і  стаў сваё 

святло на свечнік,  каб свяціла тым, хто ў доме – тваім 

блізкім.

  Прапановы, заняткі:

У  пэўным  месцы  і  пэўны  час  можаш  выбраць 

службу:

– валанцёрам у шпіталі, хоспісе, у дамах сацыяльнай 

дапамогі, на кухні для бездомных…

– дапамога ў доме састарэлых;

– дзяжурства ў бюро атрада;

–  дапамога  ў  сваёй  парафі  –  пастаяннае 

ўдзельніцтва,  напрыклад,  падрыхтоўка  адарацый 

Найсвяцейшага  Сакрамэнту  для  моладзі,  арганізацыя 

пілігрымак у санктуарыі Марыі для парафіян…

Камунікацыя
“На пачатку было Слова…”

(Ян 1,1а)

Божае  Слова  стварае  ўсё,  чыніць  усё  новае,  мае 

таксама  моц  аздараўлення  нас  саміх  і  нашых  адносін  з 

іншымі. Трыванне ў Яго Слове з’яўляецца  абавязковым, 

каб  нашыя словы былi  перадачай праўды ў  любовi,  каб 

стваралі  іншых  “зноўку”,  дапамагалі  нам  і  іншым 

“рабіцца” па Яго вобразе.

Тэрмін  “камунікацыя”  можа  абазначаць 

перамяшчэнне з месца на месца, але таксама звязваецца з 

маўленнем.  Насуперак  поглядам,  гэтыя  сувязі  не  так 

моцна  адрозніваюцца  адно  ад  другога.  Пры  пэўным 

спрашчэнні можна сказаць, што мова з’яўляецца пэўным 

спецыфічным  сродкам  перамяшчэння  нашых  думак. 

Вымаўляем словы, якія павінны як мага лепш выражаць 

нашы  погляды,  пачуцці.  Такім  чынам  “перамяшчаецца” 

наш  спосаб  спасціжэння  свету,  іншых  людзей  і  сябе. 

Лацінская  крыніца  выразу  “камунікацыя”  паказвае,  што 

гэта  асноўнае  значэнне  гэтага  паняцця.  Камунікацыя 

адносіца, перадусім, да міжчалавечнай катэгорыі, стварае 

адносіны  паміж  “я”  і  “ты”.  Служыць  будаўніцтву  і 

ўзмацненню сувязі.

72



Цяжка  заўважыць,  што  ўменне  камунікацыі 

з’яўляецца  неабходным  для  добрага  функцыянавання. 

Разумеем  гэта  асабліва  моцна,  калі  мы  павінны 

“дамовіцца” з чужаземцам. Калі не ведаем агульнай мовы, 

нам прыходзіцца вельмі цяжка, а асноўным інструментам 

камунікацыі тады становяцца жэсты і міміка. У агульным 

разуменні  аднак,  мець  зносіны  –   гэта  пераказваюць 

іншым  канкрэтны  змест  з  дапамогай  агульнай  мовы  – 

мовы  зносінаў.  Каб  размова  адбылася,  абавязкова  трэба 

размаўляць спосабам, прыстасаваным пэўнай акалічнасці, 

каб  суразмоўца  разумеў,  што  мы  хочам  яму  сказаць. 

Гэтаму  служаць  не  толькі  прамаўленне  да  суразмоўцы, 

міміка  твару,  жэсты,  пазіцыя  цела.  Акрамя  зместу 

выказвання,  выражаем  таксама  наш  пачуццёвы  стан, 

пэўны  “зварот”.  Аказваецца,  што  тое,  што  мы  бачым  і 

чуем  падчас  размовы,  таксама  важна,  а  часам  больш 

важна, чым сам змест выказвання, перададзены на словах.

Істотна,  каб  змест  выказвання  адпавядаў 

эмацыянальнай перадачы, у адваротным выпадку ён будзе 

фальшывым і мы перададзім спрэчную інфармацыю, што 

звычайна прыводзіць да непаразуменняў, не набліжае нас 

да праўды.

Першай  умовай  добрых  зносінаў  з’яўляецца 

згоднасць  слоўнай  інфармацыі  і  бясслоўнай.  Аднак 

размова не ідзе пра т.зв. “шчырае” вымаўленне балючых 

меркаванняў  пра  іншых,  але  пра  раскрыццё  сваіх 

пачуццяў, назiранняў, а таксама пра пазіцыю адкрытасці 

на  суразмоўцу,  паказванне  сябе  такім,  якім  я  ёсць-  пра 

быццё  празрыстым.  Гэта  адзін  з  ключоў  добрых 

узаемаадносін. “Няхай будзе слова вашае “так-так”, “не-

не”. А што звыш гэтага, тое ад злога”. (Мц 5, 37)

Другім ключом з’яўляецца эмпатыя, якая з’яўляецца 

ўменнем  чытаць  і  разумець  эмацыянальны  стан  іншых 

людзей, а таксама здольнасць саперажываць іх жыццёвай 

сітуацыі. Дзякуючы эмпатыі, правільна разумеем тое, што 

выбіраем,  можам  таксама  адчуць  сапраўдныя  намеры 

другой асобы, якія яна сама, можа, даканца не ўсведамляе 

ці не можа ясна іх выразіць.

Трэцім ключом да добрых зносінаў паміж людзьмі 

з’яўляецца  прыняцце  як  суразмоўцы,  так  і  самога  сябе. 

Можна  сказаць,  што  гэта  фундамент  і  аснова 

ўзаемапаразумення. Насамрэч, можа часам здавацца, што 

калі  мы  не  паказваем  суразмоўцу  незадавальненне 

вербальным спосабам, то ён гэтага не заўважае.  На самай 

справе,  ён  заўсёды  будзе  ўспрымаць  нашы  адмоўныя 

пачуцці  невербальна,  таму  што  мы  не  можам  не  мець 

адносінаў,  мы пастаянна перадаем інфармацыю, хоць не 

заўсёды гэта ўсведамляем. Калі наш вербальны пераказ не 

будзе  гучаць  разам  з  невярбальным,  будзем  даваць 

спрэчнае паведамленне.

Умовай  шчырасці  ў  размове,  прыняцця  сябе  і 

суразмоўцы,  эмпатычннага  жыцця  з  іншымі,  з’яўляецца 

веданне  сваіх  перажыванняў,  свядомасць  сябе  самога. 

Магу  быць  з  іншым  толькі  тады,  калі  заўважаю  свае 

пачуцці  і  змагу  адказаць  іх  ад  яго  эмоцыяў.  Пэўнай 

небяспекай  з’яўляецца  тэндэнцыя  да  часта  несвядомай 

думкі, што іншыя адцуваюць свет такім, як я гэта раблю, 

але ў рэчаіснасці кожны з нас прымае свет заўсёды інакш, 

таму  што  як  асобы,  мы  непаўторныя.  Таму  добра 

памятаць: я – гэта я, ты – гэта ты, я – не ты, а ты – не я.

Думка  пра  іншасць  і  адасобленнасць  іншага 

чалавека  вядзе  нас  да  т.зв.  прынцыпа,  поўнага 

неабдуманасці  суразмоўцы,  у  адпаведнасці  з  якой 

разумеецца толькі тое, што было відавочна паведамлена. 

Гэтая думка прымушае сцерагчыся ўсялякіх намёкаў, або 

спасылак на агульны вопыт: выкарыстанне ў размове такіх 

фраз, як: “кожны чалавек…”, “усе людзі ведаюць, што…”. 

Калі ж мы сумняваемся, ці добра мы зразумелі тое, што 

іншы хацеў  нам сказаць,  не  баімся  папрасіць  паўтараць 

інфармацыю,  ці  проста  ўпэўніцца,  ці  правільны  быў 

“прыём”.

Нават паміж найлепшымі сябрамі,  блізкімі  асобамі 

ўзнікаюць  адмоўныя  пачуцці  і  нараджаюцца  канфлікты. 

Гэтая  з’ява  ўвогуле  нармальная.  Добра  перажытыя  і 

вырашаныя канфлікты і  крызысы дазваляюць нам лепей 

пазнаць  самога  сябе  і  ўзмацняюць  сувязі.  Каб  любіць 

штораз  мацней,  мы павінны з’есці  “пуд  солі”,  а  соль  у 

Святым  Пісанні  –  гэта  сімвал  сяброўства  і  пэўнай 

адназначнасці.

Нашыя  адмоўныя  пачуцці  не  будуць  пагражаць 

нашым адносінам, калі вырашым выразіць іх проста. Каб 

магчы гэта зрабіць, часта трэба пераадалець страх перад 

т.зв.  негатыўнымі пачуццямі.  Звычайна баімся пачуццяў, 

баімся  іх  моцы,  якая  часта  здаецца  знішчальнай.  У 

рэчаіснасці з’яўленне такіх эмоцый паказвае ў нас месцы, 

дзе існуе пагроза якому-небудзь нашаму дабру, а таму яны 

для нас з’яўляюцца каштоўнай інфармацыяй пра нас саміх.

Выражэнне адмоўных пачуццяў не можа прыводзіць 

да  крыўды  іншых,  напрыклад,  праз  абвінавачванне  або 

выплёскванне на іншых свайго гневу. Можам казаць пра іх 

непасрэдна,  учціва,  нават  станоўча,  але  паважаючы 

пачуцці,  пазіцыі,  меркаванні,  правы  і  жаданні  іншай 

асобы, не парушаючы яе годнасці.

Імкнучыся  да  лепшых  кантактаў  з  іншымі,  мы 

павінны пазнаць саміх сябе і навучыцца адкрывацца ўсім 

нашым эмацыянальным рэакцыям, а  таксама вучыцца іх 

прынімаць. Разуменне ўласных эмоцый дазваляе ўзяць за 

іх адказнасць. Спосаб перажывання вельмі індывідуальны, 

пад уплывам тых самых раздражняльнікаў асобныя людзі 

рэагіруюць  па-рознаму.  Іншыя  могуць  ўсяго  толькі 

абудзіць захаваныя эмоцыі, якія жывуць у нас. Калі яны 

“выплываюць наверх”,  то прадстаўляюць веды пра нас і 

патрабуюць  урэгулявання.  Асоба,  якая  насамрэч  гатова 

адкрыць  свае  пачуцці,  можа  канструктыўна  справіцца  з 

імі.  Лёгкае  выйсце,  якім  з’яўляецца  абраза  і  асуджэнне 

іншага, не будзе прымацца ёй.

Рэчаіснасцць,  якую  немагчыма  пераацаніць  ў 

стварэнні  добрых  зносінаў,  з’яўляецца  ўменне  слухаць. 

Некаторыя  сцвярджаюць,  што  75%  сувязі  заснаваны 

непасрэдна  на  слуханні.  Чым  уважлівей  і  паўней  мы 

будзем  слухаць,  тым  лепш  будзем  размаўляць  з  сабой, 

карыстацца  усімі  узроўнямі  сувязяў:  рэчавым  зместам  і 

эмацыянальнай перадачай.

Невыпадкова  Езус  вельмі  часта  паўтарае: 

“Слухайце…”.Слуханне,  пра  якое  кажа,  адбываецца  не 

толькі з дапамогай вушэй, але і ўсей асобы, найсвяцейшым 

органам якой з’яуляецца сэрца. Слуханне – гэта выхад з 

сябе,  накіраванне  ўвагі  на  патрэбы  іншага.  Гэта  лекі 

нашага эгацэнтразму, скіраваныя на аддаванне і службу.

Пытанні:

– Якія мае адносіны з іншымі?

–  Ці  многа  ў  мяне  сяброў?  Як  многа?  Ці  маю 

сапраўдных сяброў?

– Люблю больш слухаць ці гаварыць?

–  Што  з’яўляецца  маёй  галоўнай  перашкодай  у 

слуханні іншага, у чым набольшая цяжкасць?

–  Якія  з  пачуццяў  для  мяне  самыя  цяжкія  для 

выражэння, ці змагу назваць і  перажываць свае пачуцці, 

казаць пра іх, дзяліцца імі з іншымі?

– Ці даю сабе права на адчуванне злосці і падобнага 

роду  пачуццяў,  як  я  іх  перажывю,  як  выражаю  сваю 

злосць?

– Што раблю ў сітуацыях стрэсу і крызысу?

– Якія мае чаканні ад іншых людзей у дачыненні да 

задавальнення маіх патрэбаў і жаданняў? Ці выказваю іх 

прама?

– Ці  магу я  казаць аб сабе простым і  празрыстым 

спосабам, ці не саромеюся я сябе?

Прапановы, заняткі:

– Калі маеш давераную асобу, папрасі яе падзяліцца 

на тэму таго, які ты слухач?

–  Паспрабуй  весці  дзённік  пачуццяў  –  штодзённа 

вечарам запішы пачуцці, якія перажывала на працягу дня 

паводле  схемы:  выдарэнне  –  пачуццё,  якое  ўзнікла  пад 

уплывам  падзей  +  магчымая  рэакцыя,  ці  што  сталася  з 

гэтым пачуццём далей.

Культура
“Так, я прымаю таксама складанасці дарогі, 

прастату агню і намаганні, якіх патрабуе жыццё на 

прыродзе”.

(Цырыманіял, абрад ФІАТ)

Хто мог бы прамовіць гэтыя словы? Толька асоба, 

якая  ўсведаміла  жыццё  ў  супольнасці  ФСЕ,  якая 

з’яўляецца яе ўдзельніцай і  змагла зразумець сэнс слова 

“дарога”, якое належыць гэтай супольнасці.

Чалавек,  як  грамадская  істота,  з’яўляецца  таксама 

культурнай істотай. Культура ж – неабстрактнае паняцце, 

адарванае ад чалавека – істоты біялагічнай, якая жыве ў 

пэўным  натуральным  асяродзі,  мысліць,  перажывае, 

церпіць. Толькі праз гэтыя матывы і перажыванні адносна 

канкрэтнага грамадства, прадметы і падзеі атрымліваюць 

культурны сэнс.

 Ці варта было б засяроджвацца толькі на агульным 

паняцці  культуры?  Азначэнні  “культурны”  і 

“некультурны”  замяняюць  інфармацыю  пра  чалавека, 

пазітыўную ці негатыўную ацэнку, але не кажуць нічога 

больш.

Культура  з’яўляецца  пастаяннай  рысай  чалавечага 

жыцця, звязана з чалавекам. Чалавек – яе створца і разам з 

гэтым удасканальваецца праз яе. З яе дапамогай выражае 

свае патрэбы, эмоцыі, уражанні, а ўжываючы яе, арганізуе 

свой час і ўсё жыццё. Культура – гэта спосаб арганізацыі 

сумеснага  жыцця,  а  таксама  арганізуе  жыццё  адзінкі  і 

стварае  яе  псіхічны  профіль.  Кожны  калектыў  захоўвае 

культурнае адрозненне, звязанае з узростам, але і вынікае 

з  адметнасці  індывідуальных  тэмпераментаў,  асобы  ці 

вопыту.  Рэакцыя  на  раздражняльнікі  таксама 

неаднолькавыя.  Справа  мастацтва  –  індывідуальнае 

стварэнне –  з’ўляецца культурным вопытам адзінкі. 

Культура  перадаецца  ў  працэсе  навучання.  Не 

перадаецца на біялагічнай дарозе. З ёй звязаны не пот на 

ілбе  скаўта,  які  бяжыць,  але,   спосаб  выцірання  ілба 

хусткай.  Навучанне  культуры  можа  быць  працэсам 

свядомым  і  мэтанакіраваным,  але  і  безнамерным, 

несвядомым, які адбываецца праз пасіўнае перайманне.

Цырыманіял  знаёміць  са   словамі,  жэстамі  і 

выбранымі  пазіцыямі,  неабходнымі  для  ўласцівага 

выражэння  важныхмомантаў  нашага  Руху.  Наш 

пастаянны рытуал, які пераносіць вонкі дактрынальную і 

духоўную  еднасць  нашых  груп. У  гэтым  сэнсе  таксама 

змешчаны  ў  Цырыманіяле  погляд  на  культурную  з’яву. 

ФІАТ – гэта з’ява культурная – паводзіны і перажыванні, 

якія паўтараюцца, але можна ўпісаць у правілы. Дзякуючы 

таму,  што  яны  ўпісваюцца  ў  сферу  нашай  культуры  – 

існуюць у нашай свядомасці, яны сэнсоўныя і зразумелыя.

Што, у такім разе, істота культуры?

Уся  культура  паўстае  ў  якасці  матэрыяльнага 

рэчыва:  у  канкрэтным асяродзі,  у  свеце  людзей,  якія,  ў 

першую  чаргу,  з’яўляюцца  матэрыяльнымі  істотамі. 

Матэрыяльным  карэлятам  культурнай  з’явы  можа  быць 

твор,  напрыклад,  сцяг  ці  скаўцкі  крыж. Твор,  пакуль не 

набудзе матэрыяльную форму, застанецца толькі задумай 

аўтара.  Задума  мае  на  мэце  канкрэтную  рэалізацыю  і 

паўстае  дзякуючы  існаванню  матэрыяльных  прадметаў, 

створаных чалавекам, якія паходзяць з прыроды.

Кажучы пра культуру, нельга абмінуць паводніцкай 

сферы,  форм  і  перажыванняў,  якія  выражаем  праз 

канкрэтныя паводзіны. Намесніца, трымаючы Штандар, на 

руках  носіць  белыя  пальчаткі,  стаіць  па  звычаю,  якому 

навучылася,  і  які  акрэслены  ў  Цырыманіяле.  Гэтыя 

паводзіны  маюць  у  аснове  перажыванне  вартасцяў, 

кіраванне  імі,  а  таскама  дасягненне  ідэалаў.  Тут  трэба 

ўспомніць,  што  ідэалы,  як  нормы  і  погляды,  маюць 

фармалны  характар,  але  яны  вельмі  важныя  ў  пазнанні 

культуры,  бо  акрэсліваюць  іеархію  каштоўнасцей,  якімі 

кіруецца грамадства, якое жыве ў дадзенай культуры.

Чалавек,  як  асобны  творца  культуры, 

падпарадкаваны  ёй.  Культура  існуе  і  выражаецца  праз 

канкрэтных  людзей,  дзякуючы  іх  патрэбам,  імкненням, 

спосабам выражэння экспрэсіі.  З’яўляецца  пры гэтым,  у 

пэўным  сэнсе,  незалежнай.  Чалавек  можа  паглынаць 

гатовыя погляды, якія яму дае культура, што, несумненна, 

абмяжоўвае  яго,  ці  таксама  можна  актыўна  ствараць  і 

прымаць прыклады, удасканальваючы культуру: гэта маё 

ФІАТ – абавязак правадніцы, які сёння прымаю.

Памятайце  пра  словы  з  ФІАТ  –  “Жыццё  ў 

супольнасці  правадніц,  поўнае  радасці  і  сяброўатва, 

дапамагло  мне  зразумець  багацце  і  патрабаванні 

скаўтынгу”.

Пытанні:

–  Што  з’яўляецца  асноўным элементам  культуры? 

Якое  месца  ў  культуры  займаюць  значэнні,  якія  надаў 

чалавек  матэрыяльным прадметам  і  паводзінам?  Адкуль 

бяруцца і да чаго прыводзяць?

– Што, паводле цябе, становіцца істотай культуры? 

Што з’яўляецца істотай скаўцкай культуры?

–  Якім  чынам  канкрэтныя  паводзіны  асобы,  ідэі, 

думкі, перажыванні і ўражанні, погляды, інстытуты, рысы 

могуць уплываць на культурныя мадэлі ўсёй супольнасці?

Прырода
Гледзячы на справы, не пазналі Творцы,

Але агонь, вецер, паветра,зоркі вакол,бурлівада

Вада ці нябесныя свяцілы прынялі за боства, якія 

кіруюць светам. Круцяцца сярод Яго спраў,

Вывучаюць і падпарадкуюцца поглядам, 

бо прыгожае тое, на што глядзяць(…)

бо калі здабылі столькі ведаў, 

каб агарнуць Сусвет- 

як жа не маглі знайсці яго Пана?

(Мдр.13,2-9)

“Чалавек, свядомы, што асяродзе – гэта Божы дар, 

павінен гэты дар шанаваць і любіць, бо, не шануючы яго, 

не шануе Створцы і сябе самога”.

(кс. Раман Рагоўскі)

Прырода ў нашым жыцці адыгрывае значную ролю, 

не  толькі  з  пункту  гледжання  карысці,  якую   нам 

прыносіць яе эксплуатацыя, але таксама таму, што чалавек 

неразрыўна  звязаны  з  прыродай,  складае  яе  частку. 

Чалавек  і  прырода  павінны  з  волі  Створцы  ўтвараць 

дасканалы  сімбіоз.  Варта  таксама  ўсвядоміць  сябе,  што 

Пан  Бог  стварыў  свет  для  чалавека  і  з  погляду  на  яго. 

Аднак  гэта  не  значыць,  што  людскі  род  з’яўляецца 

адзіным важным стварэннем Божых рук. Біблія нагадвае 

нам,  што  Зямля  –  дар  для  ўсіх  стварэнняў,  а  мудрасць 

Створцы і Яго моц была прысутнай у кожным элеменце, 

які  раз’ясняе  існаванне.  Таму  чалавек  і  абавязаны  не 

толькі пазнаваць прыроду, але таксама шанаваць кожнае 

стварэнне, якое займае сваё месца ў прыродзе. Чалавек, як 

вяршыня стварэння,  павінен  прадстаўляць  Бога  астатнім 

істотам.  Рэалізацыя  запавету  “…напаўняйце  зямлю  і 

валодайце  ёю…”  (Бц  1,  28b)  павінна  засноўвацца  на 

вядзенні  і  кіраванні  стварэннем  ў  імя  Бога.  Чалавек  – 

істота,  якая  стаіць  на  мяжы  матэрыяльнага  свету  і 

духоўнага,  павінен  быць  жрацом,  праз  якога  прырода 

дойдзе да свайго выканання ў Богу.

З  біблійнага   запавету  не  вынікае  толькі  тое,  што 

чалавек,  робячы  зямлю  падданай,  павінен  стварыць 

выключныя ўмовы для жыцця. Мэтай запавету з’яўляецца 

жыццё  ў  супольным  паняцці,  не  толькі  чалавечае.  Бог, 

аддаючы  свет  у  рукі  людзей,  хацеў,  каб  яны  сталі  Яго 

супрацоўнікамі  ў  справе  стварэння.  Акт  стварэння 

натуральнага  ясяродзя  для  чалавека  з’яўляецца 

аб’яднаннем  Божай любові. Тэолагі, кажучы пра свет, а 

дакладней – пра прыроду, акрэсліваюць яго як прыгожую 

рэчаіснасць,  бо  яна  з’яўляецца  адбіткам  бясконцага 

хараства  Створцы.  Хараство  свету  вынікае  з 

разнастайнасці  стварэнняў,  іх  адносінаў  паміж  сабой  і 

гарманічнага  парадку.  Таксама  і  законы,  якімі  кіруе 

прырода,  з’яўляецца  часткай  гэтага  хараства.  Усё  гэта 

падкрэслівае  “рэфрэн”  зварота  з  апісання  стварэння:  і 

бачыў Бог, што было добра. Добра, бо ўпарадкавана, але і 

добра,  бо жаданае і  ўлюбёнае Створцам,  благаслаўлёнае 

Ім.

 Вялізную ролю для чалавека адыгрывае прырода ў 

непасрэдным  кантакце.  Праз  такога  роду  блізкасць 

чалавек можа штораз больш пазнаваць сябе як чалавечую 

істоту. Пазнаючы свет, ён зможа лепей зразумець самога 

сябе,  а  акрамя  таго  размова  з  прыродай  дазваляе 

задумацца і  ўнутрана выцішыцца,  бо гэтага  не хапае на 

вуліцах гарадоў.

 Прычына стварэнне свету Богам цесна звязана са 

стварэннем чалавека, калі Пан Бог, ставячы род людскі на 

вяршыні  піраміды  сваіх  стварэнняў,  паставіў  яго 

валадаром зямлі, але ў якасці арэнды. Мы абавязаны ўзяць 

адказнасць за кожную праяву дрэннага карыстання гэтым 

дабром.  Нельга  казаць  пра  жорсткае  карыстанне 

прыродай, таму што абсалютным Валадаром яе ёсць сам 

Бог  Створца.  У  сваіх  руках  мы  маем  толькі  адносную 

ўладу, якая заўсёды павінна падпарадкоўвацца этычным і 

маральным законам.

 Улада чалавека над прыродай і  распараджэнне ёй 

павінна  быць  поўнай  мудрасці  і  творчых  здольнасцяў. 

Перастае  быць  абсалютным  панаваннем,  а  становіцца 

службай  Богу  і  стварэнням.  У  выніку  служба  чалавека 

стварэнню аб’яўляецца праз ахвяраванне свету чагосьці ад 

сябе.  Трэба  ўсвядоміць  сабе  таксама  тое,  што  астатні 

выгляд  свету,  з  Божай  волі,  залежыць  ад  адказнасці 

людзей, якія праз сваю працу павінны сцерагчы стварэнні і 

забяспечыць ім умовы для аптымальнага развіцця.

  У  мысленні  чалавека  часта  існуе  такое 

перакананне,  што увесь  “зялёны” свет  –  бясконцы.  Гэта 

вынікае  з  недахопу  свядомасці  пра  існуючыя  пагрозы. 

Сумненні  ў тым, што мы крочым найлепей з  магчымых 

шляхоў развіцця, пачынаем мець толькі тады, калі звернем 

увагу  на  забетаніраваныя  прасторы  нашых  гарадоў, 

паміраючыя лясы, рэкі  і  азёры, замененныя на сцёкавыя 

канавы. Адразу ж спасцігаем абсурд: з аднаго боку можам 

будаваць ракеты і пасылаць людзей у космас, а з другога – 

не  можам затрымаць  атручвання  паветра,  вады і  глебы; 

плануем  прадукцыю  сентытычнага  харчавання,  а  да 

натуральнага дадаём усё больш хімікатаў.

Ствараючы  асновы  сучаснай  цывілізацыі,  мы 

губляем па дарозе этычную мадэль, якая рэгулюе адносіны 

паміж чалавекам і акаляючым яго светам. З-за шкоднага 

ўздзеяння нашай цывілізацыі на біясферу, узнікла поўная 

змена гэтай мадэлі. Гэтая дзейнасць павінна агортваць як 

сферы  гаспадаркі,  грамадскага  жыцця,  так  і 

індывідуальныя  пазіцыі  чалавечых  асоб,  адносна 

акаляючай  нас  прыроды.  Гэта  патрабуе  перабудовы 

ментальнасці  грамадства,  а,  перадусім,  перабудовы 

ментальнасці асобы.

 У  кантэксце  кіравання  дарамі  прыроды  трэба 

ўсвядоміць сябе той факт,  што прырода – гэта агульная 

ўласнасць,  спадчына  чалавецтва,  а  гэта  абавязкова  для 

разумнага  карыстання  яе  запасамі.  Гэта  яшчэ  больш 

важна,  калі  зразумеем,  што  прыродныя  багацці 

вычарпальныя  (раз  выкарыстанне  не  аднаўляецца), 

памяньшаецца арэал ворнай зямлі, а атручванне асяродзя 

павялічваецца.  Паводле  такога  стану  рэчаў  ужо  здаўна 

адчуваецца  заахвочванне  да  разумнага  гаспадарання 

прыроднай  сыравінай  і  ўздым  адказнасці  за  стан 

прыроднаграмадскага  асяродзя  для  будучых  пакаленняў. 

Выкарыстанне  прыродных  рэсурсаў  становіцца  справай 

сумлення і культуры.

Пытанні:

– Як ты ставішся да жывёлаў?

–  Як  ты  ставішся  да  раслін,  асабліва  тых,  якія 

знаходзяцца пад абаронай?

– Ці зможаш адысці на ўлонне прыроды для таго, 

каб супакоіцца, паразважаць?

– Ці звярнула увагу на тое, як карыстаешся вадой? 

Ці закручваеш кран, калі бачыш, што з яго капае вада?

– Ці стараешся гатаваць ваду ў той  колькасці, якая 

табе патрэбная?

– Ці гасіш святло ў пакоі, калі не карыстаешся ім?

–  Ці  пазбягаеш  пластыкавых  пакетаў,  робячы 

пакупкі?

  Хаця  гэтыя  пытанні  і  элементарныя,  датычаць 

вельмі прызямлённых праблем і, здавалася б, варта задаць 

сабе  іх  яшчэ  раз,  цяпер,  пасля  глыбейшага  разважання, 

якое  датычыць  большага  абгрунтавання.  Навошта?  Ты 

павінна сама адказаць і на гэта пытанне.

“Чытаем – Бог так узлюбіў свет…

а значыць не толькі людзей

але і сітаўку

абдымленую пчалу

вожыка элегента проста з іголачкі

нават мула ні тое ні сёе

бо ані конь ён а ні асёл

(шкада што ягл чалавек ствараў:

жыве як халасцяк што патомства не даў)

грушу што зацвітае  раней чым яблыня 

амаль без хвосцікаў лісце канваліі

цяля якое пляцецца за маткай

а мы так песцімся нібыта Бог

ва ўсім белым свеце павінен любіць адных нас”

(кс. Ян Твардоўскі, “Не толькі мы”)

Прапановы, заняткі:

–  Наведаць  адзін  з  прыродазнаўчых  музеяў 

(індывідуальна ці з вогнішчам);

– заняцца якой-небудзь дзейнасцю прыродазнаўчай 

(напрыклад, арніталагічнай, геалагічнай, краязнаўчай);

– паўдзельнічаць у канферэнцыях,  лекцыях наконт 

пагрозаў асяродзю;

–  узяць  удзел  у  некалькідзённым  геаграфічным 

паходзе  да  цікавага  месца  нашага  краю;  падрыхтаваць 

цікавыя маршруты для вандроўкі вогнішча;

– удзельнічаць у фларыстычных занятках;

–  зацікавіцца  лекавымі  травамі,  натуральнай 

касметыкай, мінераламі.

Вольны час
“Маеш мала часу – трэба сведчыць”.

(Збігнеў Хэрберт)

“Не, не мала часу мы маем, а шмат губляем”.

(Люцый Сенека)

Сярод  мноства  абавязкаў,  якія  накладаюць  на  нас 

студэнцтва, праца, хатнія заняткі ці іншыя абавязкі,  якія 

ўзяліся  выконваць,  часам  цяжка  знайсці  хвіліну  для 

адпачынку.  Паміж  часамі,  праведзеным  на  лекцыях 

ангельскай мовы ці скаўцкіх абавязках, месца ёсць яшчэ 

толькі  на  адпрацоўку  лекцый,  дапамогу  па  дому.  І  так 

напаўняецца наш дзень, у якім праца і абавязкі з’яўляюцца 

галоўнымі яго пунктамі. У віры заняткаў забываемся пра 

адпачынак,  які  аднолькава  важны,  як  і  праца.  Важнай 

рэччу  з’яўляецца  тое,  каб  з  кожнай  хвіліны  выціскаць 

максімальную карысць.  І  тут  не  гаворыцца  пра  час,  які 

прысвячаем працы. Гэта адносіцца да вольнага часу, часу 

адпачынку.

Што такое вольны час?

Французкі  сацыёлаг  Жофрэ  Думазэдзірэ  абазначае 

вольны час  як  “час,  прызначаны для  ўсялякіх  заняткаў, 

якімі можа займацца асоба па ўласным жаданні, ці для 

адпачынку, ці для забавы, ці для развіцця сваіх ведаў або 

для  бескарыснага  навучання,  дабравольнага  ўдзелу  ў 

грамадскім  жыцці,  па-за  прафесійнымі  абавязкамі, 

сямейнымі і грамадскімі».

Мэтай вольнага часу з’яўляецца штосьці іншае, чым 

праца.  Вольны  час  –  дзейнасць,  якая  напраўлена  на 

пазнанне свету, пазнанне людзей, пазнанне сябе. Вольны 

час звязаны таксама са  свабодай.  Паміж гатаваннем для 

разрадкі  і  гатаваннем   з  абавязку,  каб  накарміць  усю 

сям’ю, існуе прынцыповая розніца. Кніжка, зададзеная для 

прачытання  ў  школе,  з’яўляецца  нуднай  і  нецікавай,  у 

адрозненне  ад  той,  што  выбралі  самі.  Таму  гэта  не 

абавязкова  павінны быць іншы занятак,  чым тое,  што я 

звычайна  раблю,  рэч   ідзе   пра  матывацыю і  свабодны 

выбар.

Для  плённага  выкарыстання  кожнага  дня  варта 

скласці  сабе  “план  дзейнасці”.  Такі  план  дапаможа 

рэалізаваць  заданні,  якія  нясе  нам  кожны  дзень,  а 

дадаткова  будзе  нашым  правадніком  у  паслядоўным 

выкананні абавязкаў. Добра складзены план будзе шансам 

для  плённага  выкарыстання  кожнай  хвіліны.  Пры 

напісанні такога плану не трэба забывацца пра планаванне 

“хвіліны  адпачынку”.  Пры  чым  тут  няма  гаворкі  пра 

ляжанне на канапе і  ўгляданне ў столь, гаворка ідзе пра 

больш  вартасныя  заняткі.  Бо  вольны  час  –  гэта   такі 

момант, які варта прызначыць для чагосьці, што прынясе 

нам карысць.  Штосьці  такое,  што не толькі  зробіць так, 

што будзем адчуваць сябе бадзёрымі, але і паўплывае на 

развіццё інтэлекту, духа, а таксама на развіццё талентаў.

 Добра прыглядзецца да сваіх рысаў характару, таму 

што  ўменне  эфектыўна  размяркоўваць  час  залежыць  не 

толькі ад поглядаў і звычак, але і ад тэмпераменту і тыпу 

асобы.  Існуе  падзел  на  тыпы  паводзінаў,  якія 

абумоўліваюць наш выбар  спосабаў правядзення вольнага 

часу:

Акцыйны тып (чалавек, які многа робіць, актыўны) 

– любіць скончваць распачатыя справы, канцэнтруецца на 

тым, што павінна быць зроблена тут і цяпер. Такая асоба 

ведае,  што колькі   часу займае.  Ахвотна выконвае  адно 

заданне, а наступнае пачынае толькі тады, калі скончыць 

першае.  Мае праблемы з  прыстасаваннем да зменаў або 

калі  не  можа  чагосьці  запланаваць.  Адчувае  сябе  не 

лепшым чынам, калі адначасова павінен зрабіць некалькі 

рэчаў,  і  не   любіць,  калі  штосьці  яму  перашкаджае 

выконваць  справу, якой заняты.

Творчы тып (чалавек, які робіць адначасова многія 

рэчы)  –  мае  сто  задумак  у  мінуту.  Доўга  не 

затрымліваецца на іх рэалізацыі. Глядзіць у будучыню, не 

заўсёды плануе. Многае хоча зрабіць за кароткі час. Часта 

непунктуальны, спазняецца. Дзейнічае несістэматычна ці 

недакладна,  часам  вясёлы,  а  часам  сумны,  часам 

працавіты,  а  часам лянівы.  Любіць рабіць многа розных 

рэчаў адначасова, любіць змены. Найбольшай праблемай 

такіх  асоб  з’яўляецца  тое,  што  не  даводзяць  заданні  да 

канца.  Лёгка  засмучаюцца.  Не маюць у  сабе  ўнутранага 

гадзінніка.  Не  адчуваюць,  што  мінае  час.  Часта  не 

ўкладваюцца ў вызначаны час.

Інтэрперсанальны  тып (чалавек,  які  думае  пра 

іншых,  а  не  пра  сябе)  –  лічыць  свае  сувязі  з  людзьмі 

найважнейшай  справай  у  жыцці.  Час  размяркоўвае  пад 

вуглом  патрэб  іншых.  Не  можа  адмовіць  нікому,  часта 

займаецца кімсьці іншым, забываючыся пра свае справы. 

Не мае часу для сябе. Найбольшай праблемай з’яўляецца 

тое, што частае прысвячэнне сябе іншым робіць так, што 

ва ўласнай працы становіцца нязначным.

Рацыянальны  тып (чалавек,  які  заўсёды  плануе 

тое,  што  павінен  зрабіць,  дакладны)  –  ацэньвае  час 

аб’ектыўна.  Умее  планаваць  і  арганізоўваць  асобныя 

заданні так, каб змясціліся ў вызначаным часе. Дакладна 

плануе  асобныя  часткі  праекту.  Вучыцца  на  тым,  што 

дрэнна зрабіў. Найбольшай цяжкасцю з’яўляецца для яго 

прыняцце  хуткіх  рашэнняў.  Такія  людзі  не  ўмеюць 

планаваць без  дакладнай інфармацыі.  Дрэнна адчуваюць 

сябе ў сітуацыях, патрабуючых хуткіх спраў.

Ніводзін з названых тыпаў не ідэальны. Кожны мае 

нейкія  недахопы.  Варта  ведаць  уласную  сістэму 

карыстання  часам і  змяняць  яго,  дадаючы тое,  што нам 

падабаецца ў іншых тыпах.

Як падзяліцца сваім вольным часам?

Як правадніцы і  шэфы мы павінны памятаць,  што 

моладзь – гэта самая актыўная група культурнай публікі, а 

вольны час з’яўляецца месцам культуры. Гэта абшар, дзе 

чалавек узрастае.

Разважаючы пра праблему вольнага часу, бяром пад 

увагу  той  час,  аб  якім  мы  павінны  клапаціцца  кожны 

дзень,  а  таксама  той,  які  мы  плануем  найдаўжэй, 

напрыклад, на тыдзень ці месяц. Як у адным, так і ў другім 

выпадку,  стараемся  дапасаваць  заняткі,  каб  адначасова 

яны прыносілі нам адпачынак ад штодзённых клопатаў і 

пачуццё  канструктыўна  выкарыстанага  часу.  Таму 

памятаем,  што  няма  такой  гадзіны,  якую  мы  здольныя 

паўтарыць. Кожная дрэнна выкарыстаная хвіліна страчана 

беззваротна, больш таго, становімся бяднейшымі, калі не 

выкарыстоўваем яе належным чынам.

Бавячы вольны час,  развіваючыся,  заўважаем,  што 

разам з яго плённым перажываннем, набіраемся моцы для 

годнага  перажывання  наступнага  дня.  Неаднаразова  да 

многіх  спраў  падыходзім  з  большым  энтузіязмам  і 

запалам.  Тут  трэба  спыніцца  над  формай  нашага 

адпачынку,  каб  добра  аддзяліць  працу  ад  адпачынку. 

Напрыклад,  студэнтка  беларусістыкі,  якая  амаль  цэлымі 

днямі праседжвае ў чытальнай зале, не адпачне, чытаючы 

кніжкі,  хаця  яны  і  былі  б  з  яе  любімай  вобласці.  Яна 

павінна  падумаць  пра  тое,  каб  у  суботу  і  нядзелю 

выбрацца  ў  вандроўку.  Вярнуўшыся,  напэўна  будзе 

замучаная  фізічна,  але  затое  думкі  адпачнуць  і  гэта 

дазволіць ёй з новымі сіламі вярнуцца ў чытальную залу. 

Варта  таксама  звярнуць  увагу  на  факт,  што  вольны час 

неабавязкова трэба праводзіць у адзіноце.  Так,  канешне, 

часам гэта добра і пажадана, але вакол нас існуюць блізкія 

людзі  і  нельга  забывацца  пра  іх.  Вельмі  каштоўна 

праводзіць  вольны  час  з  сябрамі,  сям’ёй,  бо  гэта 

падтрымлівае  нашу  блізкасць  і  ўзмацняе  сувязі,  якія 

звязваюць нас з іншымі людзьмі.

  Пытанні:

– Якія прыярытэты кіруюць табой пры арганізацыі 

вольнага  часу;  як  яго  праводзіш і  што ў  сувязі  з  гэтым 

атрымліваеш?

– Ці лічыш сябе асобай, якая можа арганізаваць свой 

час? Ці маеш пачуццё добра выкарыстанага часу, як часу 

працы, так і часу, прызначанага для адпачынку?

– Ці хацела б ты штосьці  змяніць у сваім спосабе 

правядзення вольнага часу?

Прапановы, заняткі:

1.  Практыкаванне  на  выкарыстанне  часу:  ахвяруй 

чвэрць гадзіны, каб “пачуць”час!

–  на  працягу  першых  5  хвілін  пабудзь  у  цішыні, 

аддалі розныя думкі і адчуй уплыў часу, паглядзі, колькі ў 

гэтым часе здарыцца, колькі назіранняў змесцяць у сабе 5 

хвілін.

– на працягу наступных 5 хвілін слухай кагосьці – 

маму,  сястру,  сяброўку  (можаш для  больш эфектыўнага 

выкарыстання  часу  дамовіцца  з  кімсьці  аб  гэтым 

практыкаванні, напрыклад, з шэфам ці з правадніцай, якая 

ўжо прайшла гэты след) і таксама паглядзі, што здарыцца, 

колькі ўсяго змесціцца ў гэтых 5 хвілінах;

– за астатнія 5 хвілін паспрабуй падзяліцца з кімсьці 

тым,  што маеш у сэрцы.  Прыгледзься да  таго,  як  мінуў 

гэты час.

Гэтае практыкаванне можна паўтараць у любы 

момант: смутку, спрацаванасці, цярпення. Яно дасць табе 

прыклад  спасціжэння  часу,  уплыву  часу,  разнастайнасці 

спраў, якія адбываюцца ў часе.

2.  Ахвяруй  свой  вольны  час  патрабуючым, 

напрыклад, у якасці валанцёра.

3. Схадзі ў пілігрымку, арганізаваную ў парафіі.

4. Заплануй паход у тэатр, у кіно на добры фільм, у 

філармонію на канцэрт.

5.  Выберыся  на  якую-небудзь  прэзентацыю, 

арганізаваную студэнтамі на вучобе, але і не толькі. Гэта 

таксама  можа  быць  фотавыстава,  выстава  графікі  на 

цікавую тэму.

6. Свой вольны час можаш таксама прызначыць на 

выбар падарункаў для розных  выпадкаў знаёмым.

7. Выберы сабе якое-небудзь новае хобі, якое цябе 

зацікавіць, і зрабі крокі, каб яго развіваць. Напрыклад, гэта 

можа  быць  гафтаванне,  вязанне,  фатаграфія,  ганчарства, 

вывучэнне мовы і г.д.

Указанні 
Вядзенне кагосьці ў чымсьці патрабуе намаганняў!

Як  апякунка  шляха,  хочаш  і  можаш  дапамагчы 

правадніцам  у  дарозе  да  сталасці.  Часта  гэта  будзе 

сяброўства  з  імі  ў  адкрыцці,  пазнанні,  удасканальванні 

сябе, але часта гэта і для цябе будзе дарогай да пазнання і 

развіцця  сябе  самой.  Не  саромейся,  калі  чагосьці  не 

ведаеш, калі чагосьці не прадумала, не трапіла на гэта…

Жыццё працягваецца доўга, і аж да смерці вучымся 

самі і вучым іншых. Варта быць адкрытай на ўсё новае і 

дазволіць весці сябе Провіду. Не засмучайся таксама, калі 

маеш той самы ўзрост, як і правадніца ў вогнішчы, з якой 

павінна сябраваць ці  нават яна можа быць старэйшая за 

цябе.  Тут  важны  не  ўзрост,  а  тваё  ўласнае  духоўнае 

развіццё, скаўцкае развіццё, развіццё асабістае.

Твае адносіны з правадніцамі, якіх вядзеш, павінна 

быць для іх кантактам дапамогі. Гэта асабісты кантакт, але 

спецыфічны, калі ад пачатку ён несіметрычны (адзін бок 

чакае  дапамогі,  а  другі  яе  аказвае).  Тут  абавязкова  – 

адкрыць  каштоўнасць  міжчалавечных  кантактаў  і 

адрозненне форм  у  працы з  чалавекам у залежнасці  ад 

мэты, якую хочам дасягнуць. Прыладай з’яўляецца добрая 

камунікацыя.

Асаблівасці кантакту дапамогі:

Сталасць вядучай асобы, на якую ўскладзены:

–  Высокая  самасвядомасць.  Вельмі  проста  казаць 

пра сябе і свае праблемы (нізкая самасвядомасць узнікае ў 

асобы, якая не можа ацаніць, дзе ўзнікла праблема – і яна ў 

той час па-за кантролем і яе лёгка перамагчы з дапамогай 

іншых асоб);

–  Сталая  любоў.  Большай  сталасцю 

характарызуюцца асобы, насычаныя любоўю ў дзяцінстве; 

чалавека  трэба  адорваць  любоўю,  каб  пазней  ён  пачаў 

адорваць  ёй  іншых.  Кантакт  дапамогі  можа  выражаць 

праблемы, звязаныя з эмацыянальным голадам;

– Сталая маральнасць (асабісты маральны хрыбет). 

Яна заснавана на вернасці  прынцыповым каштоўнасцям, 

незалежна  ад  меркавання  іншых;  чым  больш  хтосьці 

закаранелы  ў  каштоўнасцях,  тым  больш адчувае  сябе  ў 

бяспецы, больш упэўнены у сабе, не павінен абараняцца, 

крычаць.

Безумоўнае прыняцце – гэта прыняцце да ведама; 

блытаецца часта з адабрэннем, што вынікае са змешвання 

двух паняццяў:  accepto –  прымаць да ведама і  aprobo – 

лічыць  добрым,  дазваляць.  Прымаць  –  гэта  не  значыць 

добра ацэньваць, але прызнаць, што так ёсць. А ў паняцці 

адабрэння  прысутнічае  элемент  ацэнкі.  Прыняцце 

адносiцца  да  асобы,  адабрэнне  –  да  паводзінаў. 

Немагчымы  кантакт  дапамогі  без  прыняцця.  Яе 

элементамі з’яўляюцца:

–  актыўнае  слуханне  –  уменне  заахвочваць  да 

размовы, між іншым, праз словы: “разумею”, і “гэта важна 

для мяне”, “хачу выслухаць”;

–  паведамленні,  якія  пацвярджаюць  актыўнае 

слуханне (вербальна, поглядам, паведамленні цела);

–  паведамленні-адкрывальнікі  –  яны  заахвочваюць 

да далейшай размовы (“з таго, што зразумла, гэта…”, “не 

ўпэўнена, што добра цябе зразумла…”), і  супрацьлеглыя 

паведамленні-закрывальнікі,  якія  замыкаюць  суразмоўцу 

(хуткія парады, танныя суцяшэнні: “усё будзе добра”, “ты 

светлая”, хуткія ацэнкі).

Эмпатыя –  патрабуе  інтэлектуальнай  і 

эмацыянальнай  сталасці,  гэта  пазіцыя  складаная;  яна 

датычыць распазнання сітуацыі іншай асобы, уваход ў яе 

ролю  і  эмацыянальнага  ўдзелу,  звязанага  з  жаданнем 

дапамагчы.  Эмпатыя  можа  ніколі  не  развівацца  ці 

затрымацца  на  ранніх  этапах,  калі  асяроддзе  не  спрыяе 

развіццю.  Нясталая  эмпатыя  заснавана  на  разрыве 

спляцення  інтэлекту  і  эмоцый.  Адбываецца,  напрыклад, 

так:  хтосьці   вельмі  добра  вывучыць  праблему  іншай 

асобы, але яму не хапае эмацыянальнай спагады і жадання 

дапамагчы. З другога боку, праблемай з’яўляецца заўзятае 

жаданне дапамагаць іншым (што прыводзіць да паняцця 

“запесціць  да  смерці”),  або  спроба  дапамагчы  без 

папярэдняга вывучэння праблемы.

Сапраўднасць (аўтэнтызм) – датычыць глыбейшых 

структур асобы, павінна існаваць для стварэння кантакту. 

Яна часам блытаецца са спантаннасцю, яле яна датычыць 

неадкладных патрэб; неабавязкова ўсё сапраўднае павінна 

быць  спантанным.  У  перыяд  дзяцінства  праўдзівасць 

роўная спантаннасці, але аўтэнтызм (які адрозніваецца ад 

спантаннасці) паўстае ў дарослым жыцці. Калі хтосьці не 

зможа адысці ад спантаннасці вышэй узроўня дзіцяці, то 

гэта значыць, што ён яшчэ нясталы.

Адносная  сацыяльная  аўтаномія –  гэта 

стабільнасць  паводзін  пэўнай  асобы,  незалежна  ад  таго, 

любяць яе і захапляюцца ёй, ці не; гэта самастойнасць у 

асабістых адносінах,  пэўная  дыстанцыя паміж тым,  што 

кажу і што думаюць пра мяне іншыя.

Даўгадумнасць – гэта рыса выхаваўцаў, заснаваная 

на  ўстойлівасці  да  недахопу  відавочных  плёнаў  працы. 

Часта  плён  бачны  праз  некалькі  гадоў  –  мы  ніколі  не 

можам  быць  упэўненымі,  ці  адбудуцца  перамены  ў 

чалавеку, з якім працуем.

Аўтарытэт –  вынікае  ў  большай  меры  з 

кампетэнцыі. Аўтарытэт – гэта хтосьці, хто паказвае, што 

каштоўнасці  можна  рэалізаваць;  кожны  аўтарытэт 

з’яўляецца першасным доказам таго, што каштоўнасцямі 

можна жыць.

Умовы кантакту:

– праца над сабой;

– усведамленне мэты кантакту і падбор адпаведнага 

метаду працы;

–  абсталяванне  месца  спаткання:упарадкаваны, 

прасторны інтэр’ер,  столік  для  размовы,  кветкі,  крэслы, 

пастаўленыя пад прамым вуглом як мага бліжэй, але так, 

каб захаваць псіхічны камфорт і свабоду, звязаную з т.зв. 

асабістай прасторай;

–  час,  вызначаны  спачатку,  у  залежнасці  ад 

сустрэчы, каля 30-45 хвілін;

–  спосабы,  форма  кантакту:  прагулка,  гарбатка, 

“занятак” (напішы, размалюй…)   

  

Скаўтынг

Заахвоціць правадніцу, каб зрабіла хроніку жыцця ў 

скаўтынгу,  каб  прынесла  фатаграфіі  з  асобных  гадоў 

сустрэч, зрабіла каляндар сваёй службы.

   Размаўляць  таксама  пра  ахвяраванне  сябе  ў 

службе, пра тое, што пазіцыя бескарыснага дару сапраўды 

каштоўная.  Паразмаўляць  пра  крызісы  ў  актыўнасцях, 

падзяліцца сваім вопытам і цяжкасцямі, крызісамі і тым, 

як з іх выйсці іх. Размаўляць пра невыпадковыя сімвалы: 

крыж, чырвоную хусту, стужкі. 

        

Духоўнасць

Гэтае  “вядзенне”  следу  (можа,  нават  больш: 

сяброўства  ў  вандроўцы  гэтым  следам),  звязана  з 

дапамогай у  нараджэнні  духоўнага  жыцця ў  чалавеку,  з 

клопатам  пра  развіццё  гэтага  жыцця,  нарэшце,  з 

заахвочваннем да падтрымлівання  больш глыбокай сувязі 

з Богам.

   Апякунка шляху і духоўны кіраўнік павінны быць 

незвычайна далікатнымі і мяккімі падчас супрацоўніцтва з 

іншай асобай у яе прыгодзе пазнання сябе і Бога. Важна:

– ведаць раздзяленне ў чалавеку, які, з аднаго боку 

хоча захаваць свой інтымны эмацыянальны вопыт толькі 

для сябе, а з другога боку хоча выказаць яго і даведацца аб 

аб’ектыўнай праўдзе пра яго;

–  умела  заахвоціць  да  паслухмянасці  і  магчымых 

наступстваў,  пры  адначасовым  шанаванні  свабоды 

кіраванай асобы;

–  Юзаф Аўгустын (лічыцца,  што  яго  кніжкі  варта 

выкарыстоўваць  у  духоўным  кіраўніцтве)  досыць 

катэгарычна паказвае на адну з самых цяжкіх праблем для 

тых,  хто  духоўна  сябруе:  “Карыстаючыся  духоўным 

кіраўніцтвам,  мы  павінны  ўсведамляць,  што  сутнасцю 

кіраўніцтва  не  з’яўляецца  навязванне  сардэчнай 

эмацыянальнай  сувязі  з  кіраўніком,  але  пошук  духоўнай 

дапамогі ў дыялогу з Богам. Ролю духоўнага кіраўніцтва 

можна параўнаць з  роляй,  якую адыграў Ян Хрысціцель 

для Хрыста: “Яму трэба ўзрастаць, а мне памяншацца” 

(Ян  3,  30).  У  духоўным  кіраўніцтве  павінна  ўзрастаць 

сувязь  выхаванца  з  Богам,  яго  духоўная  сталасць,  яго 

самастойнасць. Калі ж кіраўнік займае замнога месца ў 

свядомасці і эмацыянальнасці свайго выхаванца, то можа 

засланіць сабой Бога”.

– Кожны духоўны кіраўнік і кожная апякунка шляху 

маюць свой уласны погляд на духоўнасць, сувязь з Богам, 

аднак і самі таксама знаходзяцца на якімсьці этапе сваёй 

дарогі.  Часам  існуе  моцная  спакуса  прапанаваць  свае 

ўласныя,  гатовыя  рашэнні  ў  сферы духа.  Аднак  кожная 

асоба,  якую вядуць,  гэта  іншы свет,  іншая  ўражлівасць, 

іншыя Божыя планы. Па сутнасці, ёсць так, што ўсе яны: 

апякунка шляху, спавяднік, духоўны кіраўнік і асоба, якая 

крочыць сваім шляхам, павінны з вялізнай уражлівасцю, 

высілкам,  увагай  шукаць  адказы  на  пытанні:  якім  мяне 

бачыць Бог, які Яго план наконт гэтай канкрэтнай асобы? 

(“…як цяжка нам спазнаць праўду” – св. Ян ад Крыжа).

Асоба 

–  трэба  рабіць  націск  на  асабістую  актыўнасць  – 

самаспазнанне свайго папярэдняга развіцця;

– калі ў асобы ўзніклі цяжкасці – звярнуць увагу на 

тое,  чаго  яны датычаць,  дапамагчы зразумець  бар’еры і 

прычыны, з якіх яны вынікаюць;

–  калі  ў  асобы  ўзнікаюць  цяжкасці  ў  самааналізе, 

трэба  яе  заахвоціць,  каб  запытала  сваіх  аднагодкаў, 

сябровак, правадніц пра тое, якой яны яе бачаць;

– рабіць націск на павышэнне ўласнай годнасці, каб 

пазбегнуць пачуцця разбітасці,  нізкай самаацэнкі. А калі 

правадніца  не  можа  ацаніць  сама  сябе,  вядучы  павінен 

падкрэсліваць (шчыра) яе добрыя бакі, узвышаць у духу, 

падтрымліваць, заахвочваць шукаць у сабе прыгажосць і 

цэннасць, прапанаваць размову на гэтую тэму з духоўным 

кіраўніком.

Здароўе

Гэта далікатны след – мода,  прыгожасць,  хараство 

цела і сціпласць…Жаноцкасць – гэта вялікае заданне!

І для цябе,  і  для яе гэтая тэма заўсёды адкрытая і 

шырокая. І заўсёды ёсць над чым працаваць…

Павінна дзейнічаць у аспекце натуральных метадаў 

планавання  сям’і!  Ты  можаш  арганізаваць  сама,  ці  з 

дапамогай дасведчанай асобы, такія двухдзённыя заняткі з 

экзаменам,  а  на  працягу  паўгода  –  заняткі,  якія 

правяраюць назіранні,  веды, паглыбляюць веданне тэмы. 

Мы павінны быць спецыялістамі  ў  гэтых метадах,  каб і 

сябе, і іншых маглі запальваць і весці дарогай чысціні цела 

і духа. 

Сям’я

Асоба,  якая  крочыць  чырвоным  шляхам,  сама 

павінна  ведаць  сваё  месца,  сваю  дарогу  да  рэалізацыі 

паклікання,  незалежна ад  таго,  якое  яно і  на  якім этапе 

пазнання  і  рэалізацыі  знаходзіцца  гэтая  правадніца. 

Размова  аб  пакліканні  заўсёды  будзе  сведчаннем,  а 

таксама  сведчаннем  яго  распазнання.  Каб  дапамагчы 

іншым у  працы над  гэтым следам,  сама  павінна  ведаць 

сваё  “тут  і  цяпер”.  Падзяліся  з  правадніцай  сваім 

рашэннем, пытаннямі, тым, што прыгожам і цяжка.

Старайся  заахвоціць  правадніцу  да  ўдзелу  ў 

распазнанні ўласнага паклікання – многа асоб не могуць 

зрабіць гэтага асноўнага кроку, бо гэта быццам зразумела, 

але здараецца, што ў глыбіні сэрца людзям не хапае даверу 

Богу і Яго плану (можа, не дасць мне самага прыгожага – 

любові),  паяўляецца  страх  перад  абавязкам  распазнання 

паклікання. Гэта можа выклікаць праблемы з дзяцінства, 

якія  пэўная  асоба  атрымала  ў  сям’і  ,  з  якой  паходзіць. 

Спрабуй  закрануць  з  ёй  гэтыя  пытанні.  Важна  таксама 

ўсвядоміць  сабе  той  факт,  напрыклад,  што  хтосьці  мае 

хлопца,  але  гэта  не  вызваляе  яго  ад  распазнання 

паклікання – у той жа час гэта можа быць пацвярджэннем 

выбару.  У працэсе  распазнання паклікання  Бог  паказвае 

сэрца:  выходзяць схаваныя сумненні,  страхі,  комплексы; 

заўсёды паказвае дарогу да выйсця. Часам “сяброўства” з 

хлопцам засланяе праўду пра сябе.

Задай правадніцы пытанні, якія датычаць “карэння” і 

“крылаў”.  Уздымай  многа  пытанняў  пра  дом,  стасункі, 

планы.  Калі  дзяўчына  ўжо  мае  хлопца,  спытай  яе  пра 

супадзенне  планаў  на  жыццё,  пра  супадзенне  яе  і  яго 

іерархіі  каштоўнасцей,  пра  тое,  як  кожны  з  іх  любіць 

бавіць  вольны  час,  за  што  пасварыліся  ў  апошні  раз…

Правакуй яе прыглядзецца да сваіх адносінаў з хлопцам і 

да аналізу гэтых адносінаў.

Можаш  гэтую  тэму  падзяліціь  на  некалькі 

сустрэч – гэта важна і трэба яе “перапрацаваць”».

Айчына

Для дзяўчат гэта адна з  самых цяжкіх тэм,  але не 

хвалюйся з-за гэтага. Самым простым спосабам вывучэння 

гэтай  тэмы  з’яўляецца  размова  пра  бягучыя  падзеі  – 

выбары,  палітычныя  рашэнні,  уставы,  а  таксама  пра 

аферы, пра горшае. Не настойвай, але схіляй да дыскусіі, 

не  мінай  гэтай  тэмы,  а  раскрывай  яе  адносна  спраў 

штодзённага жыцця.

Заахвочвай  чытаць  прэсу  –  практыкаваннем  можа 

быць  просьба  прачытаць  некалькі  газет-штодзённікаў, 

штотыднёвікаў – і спосабаў апісання адной і той жа падзеі. 

Потым падыскутуйце пра гэта. Размаўляйце пра прычыны 

нежадання  размаўляць  пра  палітыку,  пра  цяжкасці  ў 

разуменні грамадска-палітычнай дзейнасці.

Праца

Размоваў пра працу павінна быць некалькі. Іх можна 

падзяліць тэматычна на наступныя  пытанні:

1. Праца як служба.

2. Праца як маё пакліканне (выбар прафесіі,  месца 

прафесійнай  дзейнасці,  выніковая  рэалізацыя  жыццёвых 

заданняў).

3. Мая адказнасць і шчырасць у працы.

4. Праца жанчыны ў хаце.

5. Звышпрыродны сэнс працы.

Трэба  размаўляць  пра  дэталі,  а  не  агульна, 

аналізаваць  вельмі  дэталёва  разам  з  правадніцай  яе 

адносіны да працы, удзел і якасць працы! На канкрэтным 

прыкладзе якой-небудзь дзейнасці прасачыць матывацыю, 

дзейнасць і плён.

Служэнне

– Звярнуць увагу на служэнне на чырвоным шляху 

як на непасрэдны этап пераходу да службы RS. Агульна 

спыніцца  на  тым,  што  абазначае  такі  абавязак:  быць 

гатовай да службы ў Руху  на працягу ўсяго жыцця.

– Размаўляць, накіроўваць на службу як на спосаб 

жыцця,  шчасця,  як  на  ўласную  радасць – службу,  якая 

надае жыццю сэнс, трывалы і глыбокі.

–  Служба – гэта  след,  які  непасрэдна  звязаны  са 

светапоглядам,  тут  трэба  працаваць  інтэнсіўна  над  тым, 

што  сталы  хрысціянскі  светапогляд – гэта  погляд  на 

бліжняга як на асобу, у якой жыве Бог.

– Закрануць аспект вернасці выбару стылю жыцця, 

накіраванага на даванне, пераступанне праз сябе, а таксама 

аспект вернасці абавязкам.

–  Карыстацца  тэкстамі  Святога  Пісання  як 

дапамогай і правадніком у перажыванні гэтага следу для 

таго, каб паглыбіць аспект асабістага ўздзелу ў адносінах з 

Жывым Словам, якое гаворыць аб службе.

– Паказваць на праблему пачуцця адказнасці за сябе 

і іншых – здольнасці да таго, каб не марудзіць у сітуацыі, 

якая  патрабуе  выбару,  дзейнасці,  не  вяртацца  назад,  не 

вагацца, не разлічваць на тое, што хтосьці іншы адрэагуе. 

А  таксама  паказваць  на  праблему  свабоды  ў  пытаннях 

давання сябе і аспект  пэўнага погляду: як выглядала мая 

служба  ў  розныя  моманты  жыцця;  ці  заўважаю,  што 

ўсюды, дзе я ёсць, павінен штосьці зрабіць?

–Уменне адрозніваць актывізм ад шчырай службы, 

якая закладае чысціню намераў. Бог як мая перспектыва 

дзейнасці – не траціць Яго ў сваіх актыўнасцях.

Камунікацыя

Нічога  так  не  дапаможа,  як  добрая  камунікацыя 

паміж вамі. Можаце прааналізаваць якую небудзь цяжкую 

размову  паміж  вамі  або  размову,  якую правадніца  хоча 

падрыхтаваць пад вуглом празрыстых выказванняў, яснага 

выражэння  пачуццяў,  а  таксама  месцаў,  у  якіх  эмоцыі 

могуць стаць прычынай непаразумення.

Прапануй:

– Супольны клопат аб ясных спосабе камунікацыі;

–  Вядзенне  дзённіка  пачуццяў,  аналіз  праблем  у 

адносінах.

Культура

Працу над гэтым следам варта звязаць з  клопатам 

пра вольны час і спосабах яго баўлення. Трэба заахвочваць 

маладых дзяўчат да таго, каб маючы  вялікую колькасць 

абавязкаў, не забываліся пра вартасці культурнага жыцця, 

якое з’яўляецца ўкладам ва ўласныя ментальныя і творчыя 

здольнасці.  Варта  таксама  паразмаўляць  пра  праблемы, 

звязаныя  з  глабалізацыяй,  міжкультурным  дыялогам, 

стэрэатыпамі, якія датычаць чужаземцаў і г.д.; а таксама 

пра культуру мовы, бо гэта – наша візітоўка, і пры гэтым 

дапамога і  палёгка ў кантактах з людзьмі (тут сувязь са 

следам “камунікацыя”).

Прырода

Можна прапанаваць простае практыкаванне: «вопыт 

прыроды» –выйсці  разам  на  прагулку.  Правесці  чвэрць 

гадзіны ў цішыні ў пячоры, лесе і потым падзяліцца тым, 

што заўважылі, пра што даведаліся; потым чвэрць гадзіны 

ў  тлуме  вуліц,  на  тратуары,  у  магазіне  –  і  падзяліцца 

думкамі.

   Можаш  таксама  падрыхтаваць  якое-небудзь 

«спатканне»  з  прыродай  (не  толькі  лекавыя  травы,  але, 

напрыклад, мінералы, галасы птушак).

Вольны час

Да гэтага следу варта звяртацца час ад часу. Часта 

дапытвацца  пра  раўнавагу  навукі,  заняткаў,  адпачынку. 

Размаўляць  аб  формах  адпачынку  –  заахвочваць  да 

актыўных.

Напрыклад:

1. Дапамагчы ў распрацоўцы плану арганізацыі часу 

з  увядзеннем  новых  заданняў,  якія  правадніца  будзе 

рэалізаваць у рамках вольнага часу.

2. Зрабіць спробу знайсці разам з правадніцай іншыя 

формы  адпачынку,  каб  яны  сталі  новым  спосабам 

правядзення  вольнага  часу,  маючы  пры  гэтым  на  ўвазе 

заданні,  якія  развіваюць  важныя  аспекты  асабістага 

развіцця:  духоўнай  сферы,  інтэлектуальнай,  развіцця 

здольнасцей.

3.  Паказаць,  што  недахоп  адпачынку  рабіць  нашу 

працу і службу нетворчай.

112



Змест
Скаутынг.................................................................................3

Духоўнасць.............................................................................9

Асоба......................................................................................21

Здароўе...................................................................................28

Сям’я.......................................................................................35

Айчына...................................................................................50

Праца......................................................................................59

Служэнне................................................................................67

Камунікацыя..........................................................................72

Культура.................................................................................79

Прырода..................................................................................83

Вольны час.............................................................................90

Указанні..................................................................................98

113


